
ኣመሓዳሪ ዞባ ዓንሰባ ኣቶ ዓሊ ማሕሙድ፡ ብ14 
ሓምለ ምስ ነበርቲ ምምሕዳር ከባቢ ዋስደንባ - 
ንኡስ ዞባ ዒላ-በርዕድ፡ ኣብ ትግባረ መደባት 
ልምዓትን ኮማዊ ተሳትፎን ዘትዩ።
ኣቶ ዓሊ ማሕሙድ፡ ህዝቢ ኣብ መደባት 

ልምዓት ንዘርእዮ ዘሎ ተሳትፎ ድሕሪ ምምጓስ፡ 
ሓረስቶት ዘራእቶም ክሳብ ኣብ ቆፎኡ ዝኣቱ 
ግቡእ ምክትታል ክገብሩ፡ ከምኡ’ውን ኣብ ጥሪት፡ 
ኣግራብን እንስሳ ዘገዳምን ዘለዎም እወታዊ 
ኣረኣእያ ብዝለዓለ ክቕጽሉዎ ኣዘኻኺሩ።
እቶም ነበርቲ፡ ዝተዋደደሎም ኣገልግሎታት 

ትምህርቲ፡ ጽርግያ፡ ማይን መራኸቢታትን 
እፎይታ ከምዝፈጠረሎም ብምርግጋጽ፡ ንምዕቃቡን 
ምምዕባሉን ተራኦም ከዕዝዙ ምዃኖም ገሊጾም።
ንጥሪትን ሕርሻዊ ልምዓትን ዘገልግል ዲጋታት 

ክስራሓሎም፡ ኣገልግሎታት ሕክምናን ኤለክትሪክን 
እውን ቈላሕታ ክወሃቦ ድማ ተላብዮም።
ካብ ዒላበርዕድ ኣስታት 20 ኪሎ-ሜተር ንሸነኽ 

ደቡባዊ ምዕራብ እትርከብ ምምሕዳር ከባቢ 
ዋስደንባ፡ ኣስታት 1300 ነበርቲ ኣለዉዋ። 

ጨንፈር ሚኒስትሪ ዕዮን ማሕበራዊ 
ድሕነትን ዞባ ደቡብ፡ ማሕበራዊ ኩነታት 
ዜጋታት ብሓፈሻ፡ መነባብሮ ስድራ 

ስዉኣትን ኣለይቲ ዘኽታማት ስድራ-
ቤታትን ድማ ብፍላይ ንምምሕያሽ፡ 
ኣብ ዝሓለፈ ሽዱሽተ ኣዋርሕ ኣስታት 

መንደፈራ - ሚ/ዕ/ማ/ድሕነትን ናይ ሽዱሽተ ኣዋርሕ ገምጋም ስራሕ ኣካዪዱ

44 ሚልዮን ናቕፋ ወጻኢ ከምዝገበረ፡ 
ብ11 ሓምለ ኣብ መንደፈራ ኣብ ዝገበሮ 
መንፈቓዊ ኣኼባ ገሊጹ።

ኣብ’ቲ ሚኒስተር ዕዮን ማሕበራዊ 
ድሕነትን ወ/ሮ ልኡል ገብረኣብ፡ 
ከምኡ’ውን ሓለፍቲ ኣብያተ-ጽሕፈት’ቲ 

ሚኒስትሪ ኣብ ንኡሳን ዞባታት 
ዝተረኸቡሉ  ገምጋማዊ ኣኼባ፡ ሓላፊ’ቲ 
ጨንፈር ኣቶ ሃይለ ገብረሚካኤል፡ ኣብ 
ቀዳማይ መንፈቕ ናይ 2019 ብውህደት 
ምምሕዳራት፡ ሃገራውያን ማሕበራት፡ 
ባይቶን ግንባርን፡ ኣብ ምቅላል ማሕበራዊ 
ሽግራት ዘተኰሩ ዘተባብዑ ዕማማት 
ከምእተተግበሩ ሓቢሩ።
ብመሰረት ዝቐረበ ጸብጻብ፡ ኣብ’ቲ ዞባ 

ንዝርከቡ ልዕሊ 20 ሽሕ ስድራ-ስዉኣት፡ 
42.2 ሚልዮን ናቕፋ ደበስ ከምእተኸፍለ፡ 
ኣብ ንኡሳን ዞባታት ማይ-ምነ፡ ድባርዋ፡ 
ደቀምሓረ፡ ሰገነይቲ፡ ዓረዛን ዓዲ-ዃላን ድማ 
174 ስንኩላንን ዘኽታማትን ንዝኣልያ 
ስድራቤታት ልዕሊ 800 ሽሕ ናቕፋ 
ወጻኢ ብምግባር ብጥሪት ከምእተጣየሳ 
ክፍለጥ ተኻኢሉ።
ብዘይካ’ዚ፡ ን800 ጽጉማት ተመሃሮ 

ንመግዝኢ ዲቪዛን ናውቲ ትምህርትን 
ደገፍ ከምእተገብረ፡ ን152 ስድራ-
ስዉኣትን ስንኩላንን ድማ ዓይነታዊ ደገፍ 
ከምእተገብረ ተጠቒሱ። 

ኣመሓዳሪ ዞባ ዓንሰባ፡ ምስ ነበርቲ ዋስደንባ ዘትዩ

ኣብ ንኡስ ዞባ ሻምብቆ፡ ነበርቲ 
ምምሕዳራት ከባቢ ብሹኳ፡ ሓውሲ ከተማ 
ሻምብቆን ቢንቢናን፡ ኣብቲ ከባቢ ምስ 
ዝርከቡ ኣባላት ሓይልታት ምክልኻል 
ተወሃሂዶም፡ ኣብ መስመር ሻምብቆ-ባረንቱ 
ወፈራዊ ስራሕ ኣሰላሲሎም።
ዕላማ’ቲ ማእቶት፡ ንተሽከርከርቲ 

ኣጸጋሚ ዝኾነ ቦታታት ብምትዕርራይ፡ 
ቀጻልነት ኣገልግሎት መጐዓዝያ ንምውሓስ 

ጽርግያ ሻምብቆ-ባረንቱ ብህዝቢ ይጽገን ኣሎ
ከምዝኾነ፡ ኣለይትን ተሳተፍትን ናይ’ቲ 
መደብ ገሊጾም። 
ኣብ’ቲ ስራሕ፡ ልዕሊ 2 ሽሕ ጉልበት ሰብ 

ከምእተሳተፈን 15 ኪሎ-ሜትር ዝንውሓቱ 
ክፋል ናይቲ ጽርግያ ከምእተጸገነን 
ተፈሊጡ።
እቶም ነበርቲ፡ እቲ መስመር ብጉልበት 

ሰብ ጥራይ ዝጽገን ብዘይምዃኑ፡ ናይ ማሽነሪ 
ሓገዝ ክግበረሎም ሓቲቶም ኣለዉ። 

ኣብ ንኡሳን ዞባታት ማይ-ዓይኒን 
ጎልጅን፡ ብምውህሃድ ህዝብን ኣባላት 
ሓይልታት ምክልኻልን፡ ልምዓታዊ 
ወፈራታት ተኻዪዱ።
እቲ ናይ ማይ-ዓይኒ ወፈራዊ 

ስራሓት፡ ምጽጋን ቢንቶ ኣብ 
መስመር ደቀምሓረ-ጸሮናን፡ ምህናጽ 

ኣብ ማይ-ዓይኒን ጎልጅን ወፈራዊ 
ልምዓት ተሰላሲሉ

ቀጽሪ ቤት-ትምህርቲን ዘጠቓልል 
ኮይኑ፡ ብተሳትፎ ተቐማጦ ሓውሲ 
ከተማ ማይ-ዓይኒ፡ ዓዲታት እምባ-
ዓረባ፡ ሓበናት፡ ዓዲ-ባር፡ ዓዲ-ሑፋት፡ 
ምሕራድ-ላም፡ ዓዲ-ጸቒጣን ሓድሽ-
ዓድን፡ ኣብ’ቲ ከባቢ ዝርከባ ኣሃዱታት 
ሓይልታት ምክልኻል እዩ ተኻዪዱ።

ኣብ ከባቢ ማይ-ዓይኒ ዝርከቡ ኣባላት 
ሓይልታት ምክልኻል፡ ኣብ ዝሓለፈ 
እዋን’ውን፡ ንመዘርግሒ ሻምብቆታት 
ማይ ዘገልግል ልዕሊ ሓሙሽተ 
ኪሎ-ሜተር ጎዳጉዲ ብምዅዓት፡ 

ናብ 2ይ ገጽ ይቕጽል

ሎሚ መደባት ERI-TV
ሰዓት	  መደብ
  12:00	   ደኩመንታሪ
  12:30	 ዜና ትግርኛ
  12፡50	 ካብ ዞባታት 
  13፡30	 ዜና ዓረብ
  13:45	 ገለብ ደሐን/ቴራብ
  14:25	 Sport highlights
  15:40	 ፓኖራማ
  16:20	 ዶክመንታሪ
  17፡00 	 ዜና ትግርኛ
  17:20	 ሙ/ድራማ
  17:30	 ዜና ዓረብ 
  17:40	 ማእገር
  19፡00	 ሙ/ድራማ
  20:00	 ዜና ትግረ
  20:10	 ተኸታታሊት ፊልም ሓረግ 11ይ ክፋል
  21:00	 ዜና ትግርኛ
  21:25	 ጉዳይ ኣብ ዘተ ምስ ኮ/ል እዝራ ወ/ገብሪኤል ኣዛዚ ወተሃደራዊ ኣካዳሚ 
  22:00	 ዜና ዓረብ
  22:10	 ሙ/ድራማ
  22:30	 ዜና እንግሊዝ

ብካልኣይ መስመር ተለቭዥን ኤርትራ ጸወታ ኩዕሶ እግሪ ኣሎ
1 . ናይጀርያ    ምስ  ቱኒዝያ       ሰዓት   10፡00  ምሸት

ብዘይካ ሰኑይ መዓልታዊ እትሕተም ጋዜጣ

ኤደን ሃብተኣብ
ሳምራዊት መለስ

ለይ-ኣውት

ሊድያ ስልጣን

ዋና ኣሰናዳኢ  
ኣስፍሃ ተኽለማርያም

ቍ.ስ 116266 / 201820(2220)

ቦርድ ምስንዳእ  
ብርሃነ ምሕረትኣብ
ዮሴፍ ሃይለማርያም

ምሉእብርሃን ሃብተገብርኤል
ኤርምያስ ገብረልዑል

ሺሃብ ኣርኣያ
ቍ.ስ 201820 (2214) 

ፋክስ። 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ. 200454-07121322

ምልክታ 
ቍ.ስ. 125013 - ቍ.ሳ.ጶ. 1284

ሰማያዊት ሓይለኣብ
ቤተልሄም ታደሰ

ኣብ ድባርዋ፡ ኣብ ምሕያል ምቕዓት 
ትካላት ኣገልግሎት ዘተኰረ ሞያዊ 
ኣስተምህሮ፡ ብ9 ሓምለ ኣብ ኣዳራሽ 
‘ባሕሪ ነገስታት’ ተዋሂቡ።
ኣብ’ቲ ኣስተምህሮ፡ ክእረም ዘለዎ 

መዳያትን ክዝውተር ዝግባእ ኣገባብ 
ኣቀባብላን እንግዶትን ኣጋይሽ 
ብዝምልከት ሰፊሕ መብርሂ ተዋሂቡ።
ሓላፊት ክፍሊ ቱሪዝም ዞባ ደቡብ 

ወይዘሮ ኣስመረት ኣብርሃ፡ ትካላት 
ወሃብቲ ኣገልግሎት ኣብ ምእንጋድ 
ዓማዊል ዘርእያኦ ሸለልትነት፡ ዘይብቕዓት 
ሰራሕተኛታትን ዘይርትዓዊ ዋጋታትን 
ክእረም ኣዘኻኺራ። ወነንቲ ትካላት 
ኣገልግሎት፡ ኣብ ምልላይ ጸጋታት ሃገር፡ 
ባህልን ክብርታትን ኣበርክቶኦም ከዕዝዙ 
እውን ተላብያ።
ተሳተፍቲ ድማ፡ ምስ ሃገራዊ 

ክብርታትን ጸጋታትን ዘላሊ ፖስተራት 
ክዳሎን ክዝርጋሕን ኣዘኻኺሮም።  

ኣብ ንኡስ ዞባ ሓመልማሎ - 
ምምሕዳር ከባቢ ግዝግዛ እትርከብ 
መደበር ጥዕና፡ ዘድልያ ሕክምናዊ 
መሳርሒታት ተማሊኡላ ጽቡቕ 
ኣገልግሎት ትህብ ከምዘላ ተሓቢሩ። 
ሓላፊ’ታ መደበር ጥዕና ተሓጋጋዚ 

ነርስ መሓመድ-ዑስማን ሙሳ፡ 
እታ መደበር መሰረታዊ ናውትን 
መድሃኒትን ዓጢቓ ምህላዋን፡ ኣብ 
ዝሓለፈ 6 ኣዋርሕ ልዕሊ 4 ሽሕ 
ነበርቲ ተመላሊሶም ሕክምናዊ ረዲኤት 
ከምዝረኸቡን ገሊጹ።
ብተሳትፎ ኮም ዝተሰርሐ መጸበዪ 

ሓራሳት፡ ካብ ርሑቕ ዝመጻ ኣዴታት 
መዓልቲ ሕርሰን ክሳብ ዝበጽሕ ጥቓ 
ሕክምና ኮይነን ምክትታል ክገብራ 
ኣኽኢሉወን ከምዘሎ ዝሓበረ ተሓጋጋዚ 
ነርስ መሓመድ-ዑስማን፡ ቅድሚ ሕርሲ 
ምክትታል ናይ ዝገብራ ኣዴታት ቊጽሪ 
እናበርከተ ምምጽኡ ኣረዲኡ።
ጽሩይ ኣከባቢ ንምውናን እውን 

ጐስጓሳት ከምዝካየድን፡ ኣብዚ ግዜ’ዚ 
ዝበዝሓ ስድራ-ቤታት ተጠቀምቲ 
ዓይኒ-ምድሪ ኮይነን ምህላወንን 

መደበር ጥዕና ግዝግዛ ብኣካየድታ ትምጐስ

ጠቒሱ ድማ፡ ብሰንኪ ጉድለት ጽሬት 
ዝስዕብ ሕማማት ኣብ ትሕቲ ቊጽጽር 
ከምዝኣተወ ሓቢሩ።
መደበር ጥዕና ግዝግዛ፡ ንልዕሊ 

10 ሽሕ ነበርቲ ግዝግዛን ከባቢኣን 
ኣገልግሎት ትህብ።  

ድባርዋ - ንትካላት 
ኣገልግሎት 

ሞያዊ ትምህርቲ 
ተዋሂቡ

ፖሊስ ትራፊክ ዞባ ጋሽ-ባርካ፡ ኣብ 
ኣጠቓቕማ ጽርግያ ዘሎ ኣፍልጦን 
ንቕሓትን ከምኡ’ውን ተራ ኮም ኣብ 
ምክልኻል ገበናትን በደላትን ንምዕዛዝ 
ኣስተምህሮ ሂቡ። 
እቲ ብ12 ሓምለ ንነበርቲ ከተማ 

ባረንቱ ዝተዋህበ ኣስተምህሮ፡ ሓደጋታትን 
በደላትን ንምግታእ ምዃኑ ሓላፊ ፖሊስ 
ትራፊክ ዞባ ጋሽ-ባርካ ሜጀር ሃብተ ገብሩ 
ገሊጹ።
ብሰንኪ ዘይምፍላጥ ቅኑዕ ኣጠቓቕማ 

ጽርግያን ሸለልትነትን ዘጋጠሙ ሓደጋታት 
ብዙሓት ምዃኖም ዝጠቐሰ ሜጀር ሃብተ፡ 

ተርእዮ ሓደጋታት ንምቅላል ብወገን 
ተጐዓዝትን ኣሽከርከርትን ዕቱብ ጥንቃቐ 
ክግበር ጸዊዑ።
ብኻልእ ወገን፡ ብ10 ሓምለ ኣብ ከባቢ 

ሞጎሎ ብዘጋጠመ ሓደጋ ምግጫው 
ማካይን፡ ሓደ ሰብ ከምዝሞተን ሓደ ከቢድ 
ጉድኣት ከምዝወረዶን፡ መርማሪ ሓደጋ 
ቤት-ጽሕፈት ፖሊስ ትራፊክ ንኡስ ዞባ 
ባረንቱ መንእሰይ ተስፋሂወት ወልደየሱስ 
ሓቢሩ።
ጠንቂ’ቲ ኣብ ሰዓታት ቅድሚ-ቐትሪ 

ዘጋጠመ ሓደጋ፡ ክቱር ናህሪ ከምዝኾነ 
ድማ ተሓቢሩ። 

ፖሊስ ትራፊክ፡ 
ንነበርቲ ከተማ ባረንቱ 

ኣስተምህሮ ሂቡ

ጸገም ዝስተ ማይ ተቐማጦ ሓበናት 
ከምዝፈትሑ ይዝከር።
እዚ ከምዚ’ሉ እንከሎ፡ ተቐማጦ 

ጎልጅ፡ ኣብ መቓብር ሓርበኛታት 
ናይ ምግራብ ስራሓት ኣካዪዶም።
ኣመሓዳሪ’ቲ ንኡስ ዞባ፡ ኣቶ ደሴ 

ዘርአማርያም፡ ቅድሚ ሕጂ ኣብ’ቲ 
መካነ-መቓብር ዝካየድ ዝነበረ ናይ 
ምግራብ ንጥፈታት፡ ከምቲ ዝድለ 
ፍረ ከምዘይተረኽቦ ጠቒሱ፡ እዚ 
ሕጂ ዝተሰላሰለ ግን - ብክኢላታት 
ዝተጸንዐ ምሩጽ ሓመድን ድዅዒን 
ስለእተገብረሉ፡ ውጽኢታዊ ክኸውን 
ዘለዎ እምነት ገሊጹ። ኣስታት ሓደ 
ኪሎ-ሜተር ዝኸውን መስመር 
ማይ’ውን ተዋዲዱሉ ከምዘሎ 
ሓቢሩ።

ኣብ 
ማይ-ዓይኒን 

ጎልጅን . . .

ካብ 1ይ ገጽ ዝቐጸለ

ብ10 ሓምለ ኣብ ከተማ ኣቑርደት 
ብዝወቕዐ ብርቱዕ ዝናብ፡ ኣባይቶም 
ዘዕለቕለቐ ነበርቲ፡ ናብ ካልእ ከባቢ 
ክግዕዙ ከምእተገደዱን፡ ኣብ ንብረት 
ጉድኣት ከምዝወረደን ወኪል ኤሪና 
ሓቢሩ። 
ምምሕዳር ንኡስ ዞባ ኣቑርደት፡ በቲ 

ኣቑርደት - ዝናብ ኣብ 
ኣባይቲ ጉድኣት ኣውሪዱ

ዕልቕልቕ ንዝተመዛበላ 15 ስድራ-ቤታት፡ 
ናብ ግዝያዊ መዕቈቢ ከምዘግዓዘን፡ እቲ 
ደንጒዩ ዝበጽሓና ሓበሬታ ኣረዲኡ።
ነበርቲ፡ እቲ ጠንቂ ተለልዩ ቅልጡፍ 

ስጒምቲ ምስ ዘይውሰድ፡ ምስ ምውሳኽ 
መጠን ዝናብ ሳዕቤናቱ ከይብእስ 
ስግኣቶም ይገልጹ።  

ኣብ ንኡስ ዞባ ድባርዋ፡ መስርሕ 
ምምሃርን ምስትምሃርን ንምሕያል፡ 
ብንዋት፡ ገንዘብን ተወሳኺ ትምህርትን 
ዝተገብረ ሓገዝ፡ ኣብ ውጽኢት ተመሃሮ 
ሓጋዚ ተራ ከምዝነበሮ፡ ብ12 ሓምለ 
ኣብ ዝተኻየደ ርክብ ተገሊጹ።
ሓላፊ ቤት-ጽሕፈት ሚኒስትሪ 

ትምህርቲ ኣብቲ ንኡስ ዞባ፡ መምህር 
ዕቚበ መለስ፡ ኣብ ዓመተ-ትምህርቲ 
2018/2019 ካብ ዝተመዝገቡ ኣስታት 
48 ሚእታዊት ደቂ-ኣንስትዮ ዝርከባኦም 

ድባርዋ - ደገፍ ኣብ መስርሕ 
ትምህርቲ ውጽኢት ኣርእዩ

22,521 ተመሃሮ፡ 80 ሚእታዊት 
ከምዝሓለፉ ሓቢሩ። 
ኣመሓዳሪ ንኡስ ዞባ ድባርዋ ኣቶ 

ፍረወንጌል ተኽለሃይማኖት፡ ካብ 
መኣዲ ትምህርቲ ዝረሓቑ ቈልዑ 
ከምዝቕጽሉ ንምግባር፡ ጻዕርታት ክካየድ 
ኣዘኻኺሩ።
ተሳተፍቲ፡ ዋሕዲ መማህራን ፍታሕ 

ክናደየሉ፡ ጽገና ዘድልየን ኣብያተ-
ትምህርቲ ክሕደሳ ዝብልን ካልእን 
ርእይቶታት ኣቕሪቦም። 

ብምትሕብባር ሚኒስትሪ ቱሪዝም ዝዳሎ ዓምዲ

ኢንዱስትሪ ቱሪዝም ኣብ ቁጠባ 
ሃገር ብዘበርክቶ ልዑል ኣታዊ፡ እቲ 
መወዳድርቲ ዘይብሉ ትኪ ኣልቦ 
ኢንዱስትሪ እናተባህለ እዩ ዝግለጽ። 
ሃገርና ኤርትራ ብዘለዋ ዕቑርን ፍሉይን 
ቱሪዝማዊ ጸጋታት፡ ንጽላት ቱሪዝም ከም 
ፍሉይ ብልጫ ንኽትምዝምዞ ዝሰፍሐ 
ዕድል ኣለዋ። ምኽንያቱ፡ ኤርትራ 
ዘይከም ብዙሓት ሃገራት ብቱሪዝማዊ 
መስሕባት ሃብታም እያ። ገለ ካባኡ 
ንምጥቃስ፡-
- ኣብ ቀንዲ መስመር ንግዲ ዞባናን 

ዓለምናን ዝርከብ፡ ናይ ኣስታት 1350 
ኪሎ ሜተር ዝገማገም ጽሩይ ገማግም 
ባሕሪ ዝተቐነተ፡ ልዕሊ 360 ዝገማገማ 
ደሴታት ዝሓቘፈ፡ ንንቑታን ካልእ ኣብ 
ገማግምን ውሽጢን ባሕሪ ዝዝውተሩ 
ዝተፈላለዩ ዓይነታት ስፖርትን፡ ባይታ 
ክፈጥር ዝኽእል ማያት ቀይሕ ባሕሪ፡
- ኣስታት 850 ዓይነታት ኣዕዋፍን 

ማእለያ ዘይብሎም ዓይነታት እንስሳ 
ዘገዳምን ኣትክልትን፡ ከምኡ እውን 
ሓምላይ ቅናት ሰሜናዊ ባሕሪ ዝሓቍፍ 
ሃብታም ስነ-ህይወታዊ ብዙሕነት፡
- ብ‘ሰለስተ ወቕቲ ኣብ ክልተ ስዓት’ 

ዝግለጽ ተባሃጊ ክሊማ፡ 
- ምብራቓዊ ኣጻድፍ፡ በረኽቲ 

ከበሳታት፡ ሰጣሓት ጐላጉልን ምድረ-
በዳታትን፡ ግሩማት ኣኽራናት፡ 
ስንጭሮታት፡ በዓትታትን ተፈጥሮኣዊ 
ማይ-ውዑያትን ዘጠቓልል መሳጢ 
ቅርጺ-መሬት፡ ...ወዘተ ኣካል ባህርያዊ 
ጸጋታት ሃገርና እዮም።
ምናልባት፡ ኣርእስትና ብዛዕባ ባህርያዊ 

ትዕድልቲ ሃገርና ስለዝኾነ ደኣ’ምበር፡ 
ካብዚ ክዝርዘር ዝጸንሐ ዘይሰንፍ 
ጥንታዊ፡ ታሪኻዊ፡ ባህላዊ፡ ሕብረተ-
ሰባውን ጸጥታውን ትዕድልትና  እውን 
ተወሰኽቲ እንሕበነሎም ጸጋታትና 
እዮም። ይኹን ደኣ’ምበር፡ ከምቲ ኩልና 
እንግንዘቦ መብዛሕትኡ እዋን ብዜጋታት 
ወይ ብኣጋይሽ በጻሕቲ ንምዝንጋዕ 
ዝምረጽ እንኮ ባህርያዊ መስሕብ፡ ገማግም 
ገርግሱም ጥራይ እዩ። ክንዛወር ኣብ 
እንምድበሉ እዋን፡ ምብጻሕን ምድህሳስን 
ዘድልዮም ማእለያ ዘይብሎም ካልኦት 
መስሕባት ከም ዘለዉና ንምዝኽኻር 
እምበኣር እዩ - ቀንዲ ዕላማ ናይዚ 
ጽሑፍ።
ብጥንታዊ፡ ታሪኻውን ባህላውን 

ጸጋታት ሃብታም ዝኾነት ሃገርና 
ኤርትራ፡ ብተፈጥሮኣዊ ጽባቐ  እውን 
ሰናፍ ኣይኮነትን። ነዚ ዘብቅዑዋ 
ረቛሒታት ብርክት ዝበሉ ኮይኖም፡ ጌና 
ዘይተበርበሩን ኣብ መጻኢ ክድህሰሱ 
ተስፋ ዝግበረሎምን ከም ዘለዉ  እውን 
ክዝንጋዕ ኣይግብኦን።
እዛ ምቕሉልን ተቐባሊ ጋሻን ዝኾነ 

ህዝቢ ዝሰፍራ ሃገር፡ እዛ ኣብ ገማግም 
ቀይሕ ባሕሪ ተደኲና እትርከብ ሃገር፡ 
እዛ ብብርቱዕ ዳህሪ ካብ ዝልለዩ ሃመምቲ 
ቦታታት ደንከል ክሳብ ህልም ዝበለ 
ኣጻድፍ ዝውንኑ ኣኽራናት ማእከላይን 
ደቡብን ከበሳታት ሓቚፋ እትርከብ 
ሃገር፡ ብፍሉይ ትልለየሉ ጸጋ እንተደኣ 

ሃልዩ፡ ካብ ከተማ ኣስመራ ክሳብ ወደብ 
ምጽዋዕ ኣብ ትጐዓዘሉ እዋን፡ ክልተ 
ሰዓት ኣብ ዘይመልእ እዋን፡  ሰለስተ 
ዝተፈላለዩ ወቕትታት ክትዕዘብ 
እተኽእለካ ምዃና እዩ። 
እዛ ኣብ ቀርኒ ኣፍሪቃ ኣብ መንጎ 12ን 

18ን ዲግሪ ሰሜን ላቲትዩድ ከምኡ’ውን 
ኣብ መንጎ 36ን 44ን ዲግሪ ምብራቕ 
ሎንጂትዩድ ተደኲና እትርከብ ሃገር፡ 
ብሰሜናዊ ምብራቕን ብምብራቕን ምስ 
ቀይሕ ባሕሪ፡ ብምዕራብን ብሰሜናዊ 
ምዕራብን ምስ ሱዳን፡ ብደቡብ ምስ 
ኢትዮጵያ ከምኡ ድማ ብደቡባዊ 
ምብራቕ ምስ ጅቡቲ ትዳወብ።
እዛ 125,000 ትርብዒት ኪሎ-ሜተር 

ስፍሓት እትሽፍን መሬት፡ ከበሳዊ 
ብራኸኣ ካብ 1800 ክሳብ 3000 ሜትሮ 
ልዕሊ ጽፍሒ ባሕሪ ዝተደኮነ ኮይኑ፡ 
ዝተረፈ ድማ ምዕራባዊን ምብራቓውን 
መታሕት፡ ገማግም ባሕርን ደሴታትን 
የጠቓልል። ኤርትራ ካብ ዝበረኸ ቦታ 
እምባሶይራ (3010 ሜትሮ ልዕሊ ጽፍሒ 
ባሕሪ) ክሳብ እቲ ዝዓሞቐ መሬታት 
ደንካልያ (116 ሜትሮ ትሕቲ ጽፍሒ 
ባሕሪ) ብራኸ ተጠቓልል። ንሰሜን 
ዝውሕዙ ዓበይቲ ሩባታት ጋሽን ሰቲትን 
ድማ፡ እቶም ቀንድን ዓበይትን ኣፍላጋታ 
እዮም።
ኤርትራ ዝተፈላለየ ክሊማዊ ኩነታት 

ትውንን። እዛ ሃገር ካብ ዝወዓየ ጸቕጢ 
ዘለዎም ጐላጉል ገማግም ባሕሪ፡ ክሳብ 
ዝሑል ንፋስ ዝነፍሱ በረኽቲ ቦታታት 
ከበሳ ተአንግድ። ክሊማዊ ቅርጺ መሬት 
ኤርትራ ኣብ ሰለስተ ዓበይቲ ዞናታት 
ይምቀል። ንሳቶም ድማ፡ በረኽቲ ቦታታት 
ከበሳ፡ ምብራቓዊ ዞባታት ገማግም ባሕሪን 
ምዕራባዊ መታሕትን ይበሃሉ። ክሊማዊ 
ጽባቐ ሃገርና ብቐሊሉ ከስተማቕር ዝደሊ 
ሰብ ከምቲ ቅድም ኢሉ ዝተጠቕሰ፡ ካብ 
ርእሰ ከተማ ኣስመራ ተበጊሱ ንወደብ 
ምጽዋዕ ብምጕዓዝ ኣብ ውሽጢ ክልተ 
ሰዓታት ሰለስተ ዝተፈላለዩ ወቕትታት 
ከስተማቕር ይኽእል እዩ።
ብምሉኡ ቅርጺ-መሬት ምብራቕ 

ኣፍሪቃን ቀይሕ ባሕሪን፡ ውጽኢት 
ስርዓተ ድኮና ዓለምናን ኣካል ናይቲ 
ሰፊሕ ናይ ዞባና ሃጓፍን እዮም። እቲ 
ብደንካልያ ዝፍለጥ ነዊሕን ቀጢንን 
ደቡባዊ ክፋል ናይዛ ሃገር እምበኣር፡ 
ሓደ ክፋል ናይዚ ምብራቕ ኣፍሪቃዊ 
ሃጓፍ እዩ ። እዚ ዓቢ ሃጓፍ (ስንጭሮ) 
ካብ ማእከላይ ምብራቕ ብምብራቕን 
ቀርንን ኣፍሪቃ ኣቢሉ ንኤርትራ ሓዊሱ 
ናብ ደቡብ ኣፍሪቃ ገጹ ይዝርጋሕ። 
እዚ ናይ ቀረባ እዋን እሳተ-ጎመራዊ 
ክስተት ብጽቡቕ ዝተዓቀቡ ኣደነቕቲ 
ቅርጺ መሬት - ወሓይዛትን ፈልፈልትን፡ 
ከምኡ’ውን ብሰንኪ ምትፋእ ናይ እሳተ-
ጎመራ ዝፍጠሩ ነዃላትን ሃጓፋትን ከም 
ኣሰር ገዲፉ እዩ።
መሬት ደንካልያ፡ ግዱሳት 

ተመራመርትን በጻሕትን ክበጽሑዎ 
ዝድለ ቦታ እዩ። እዚ ሓደ ካብ ዝዓሞቐን 
ዝሞቐን ከባቢታት ዓለምና ዝኾነ ቦታ፡ 
ኣብ ከባቢ ኮባር ዝርከብ ኮይኑ 100 
ሜትሮ ትሕቲ ጽፍሒ ባሕሪ ለጠቕታ 
ዘለዎ እዩ። ክንዮ እቲ ንበጻሕቲ ዝህቦ 
ቱሪዝማዊ ረብሓ፡ ተመራመርቲ ስነ-
ዋዒ፡ ከጽንዕዎን ክነጥፉሉን ዝግብኦም 
ውጽኢት እሳተ-ጎመራ ዝኾነ ቦታ ድማ 
እዩ።
ኣብ ደንካልያ ዝተፈላለዩ መልክዓት 

ቅርጺ መሬት ዝርከቡ ኮይኖም፡ ገለ 
ካብኣቶም ንምጥቃስ፡ ደረታት ዝመኸኹ 
ኣኻውሕን ነዃላት እሳተ-ጎመራን 
ክጥቀሱ ይኽእሉ። ብቐንዱ ግን 
ሃመምቲ ቦታታት ደንካልያ፡ ሓደ ክፋል 
ናይቲ ንቅርጺ መሬት ዞባና ዘቖመ ዓቢ 
ሃጓፍ ስንጭሮ ብምዃኑ፡ ንበጻሕቲ ኣዝዩ 
ማራኺ እዩ።
ባህርያዊ ቀላይ ኣብሐ-ባዳ እውን፡ 

ኣብዚ ምድረ-በዳዊ ክፋል ሃገርና - ልክዕ 
ንምዃን ኣብ ዞባ ሰሜናዊ ቀይሕ ባሕሪ 
ኣብ ንኡስ ዞባ ገልዓሎ እዩ ዝርከብ። 

እዚ ቀላይ እዚ ቅድሚ ዝተወሰነ ክፍለ 
ዘመን ዝተፈጥረ ውጽኢት እሳተ-ጎመራ 
እዩ። ካብዚ ምንጪ እዚ ዝርከብ ማይ 
ምዉቕ እኳ እንተኾነ፡ ከምቶም ኣብዛ 
ሃገር ዝርከቡ ካልኦት ፈልፈልቲ ማይ 
ውዑያት፡ ንቖርበትካ ዘቃጽል ኣይኮነን። 
ብፍላይ ኣብ እዋን ደርቂ፡ ጓሶት ናይቲ 
ከባቢ ኣብዚ ከባቢ ጥሪቶም ይጓስዩን፡ 
ነዚ ከባቢ ከም ምንጪ ማይ ንኣትክልቲ 
ይጥቀሙሉን እዮም።
ከም ቀላይ ኣብሐ-ባዳ ዝኣመሰለ 

ብእሳተ-ጎመራዊ ግንፋለ ወይ መትዮር 
ወይ’ውን ብሰብ-ሰርሖ ነታጒ ዝተዃዕተ 
ቀላይ፡ ብስነ-ፍልጠታዊ መጸውዒ 
‘ንሁል-ቀላይ’ (crater lake) ተባሂሉ እዩ 
ዝጽዋዕ። ካልእ ነዚ ቦታ መሳጢ ዝገብሮ 
ነገር ድማ፡ ካብዚ ቀላይ ሓደ ሜትሮ 
ጥራይ ርሒቕካ - ዝሑልን ጽሩይን 
ማይ ዝርከብ ምዃኑ እዩ። 
ኤርትራ ዝተፈላለየ ስፍሓትን ቁመትን 

ዘለዎም ኣደነቕቲ ጐቦታት እውን 
ትውንን እያ። እዞም ብርክት ዝበሉ 
ጐቦታት፡ ካብ 2400 ክሳብ ልዕሊ 3000 
ሜትሮ ልዕሊ ጽፍሒ ባሕሪ ዝበጽሕ 
ብራኸ ዘለዎም ኮይኖም፡ ካብዚኦም እቲ 
ዝለዓለ ብራኸ ዘለዎ እምባ እምባሶይራ 
3018 ሜትሮ ዝግመት ብራኸ 
ይውንን። ገለ ካብዞም በረኽቲ ቦታታት 
ቅዱስ ስፍራታት ኮይኖም፡ ካብ ጥንቲ 
ኣትሒዞም መንፈሳዊ ኣገልግሎት ኣብ 
ምቕራብ ይርከቡ። ገለ ካብዞም ጎቦታት 
እውን ኣብቲ ነዛ ሃገር ልኡላውነታ 
ንምርግጋጽን ንምውሓስን ዝተገብረ 
ዕጥቃዊ ቃልሲ፡ ታሪኻዊ ፍጻመታት 
ዝተመዝገበሎም እዮም።
እዞም እምባታት፡ ኪንዮ ታሪኻዊ፡ 

ባህላውን ማሕበረ-ቁጠባውን ኣገዳስነቶም፡ 
ዝተፈላለየ ቱሪዝማዊ ጥቕምታት 
ኣለዎም። ኣብዞም ጎቦታት ከም እግሪ 
ጉዕዞ፡ ናይ ዑደት ስእሊ፡ ተምሳጥ 

ቅርጺ መሬት፡ ብብሽክለታ ዝካየድ ናይ 
ጎቦታት ስፖርት፡ ብበቕሊን ገመልን 
ዝግበር ዑደት፡ ሕዅራ እምባን ብሶላ 
ብምጥቃም ዝግበር ምእዞናዊ ጉዕዞን 
ከአንግዱ ብቕዓት ኣለዎም። 
“መልክዕ ብዓይኒ ጠማቲኡ” ዝብል 

ምስላ፡ ኣብ ሕብረተ-ሰብና ዝውቱር 
እዩ። ምዕራባውያን እውን “beauty 
is in the eyes of the beholder” 
ዝብል ተማሳሳሊ ብሂል ኣለዎም። ንሓደ 
ሰብ ጽቡቕ ኮይኑ ዝርኣዮ ንኻልእ ሰብ 
ዘይክርኣዮ ይኽእል እዩ - ንምባል ዝተባህለ 
እዩ። መብዛሕትኡ ሰብ ዝሰማማዓሉ ሓደ 
ሓቂ ግዳ ኣሎ። ንሱ ድማ፡ ጽባቐ ንዓይኒ 
ሓሊፉ ንካልኦት ህዋሳትን ኣእምሮን 
ከይተረፈ ዝምስጥን ዘደስትን ምስ 
ዝኸውን እዩ - ሓቀኛ ጽባቐ ክብሃል 
ዝኽእል። ብኻልእ ኣበሃህላ፡ ሓቀኛ ጽባቐ 
ኪንዮ ኣብ ቅድሚ ዓይንኻ ዘሎ መልክዕ 
(ትርኢት) ክትዕዘብን ከተስተማቕርን 
ምስ ዘኽእለካ እዩ።
ብርክት ዝበሉ ናይ ደገን ናይ ውሽጥን 

በጻሕቲ ከም ዝምስክሩዎ፡ ሃገርና 
ሓቚፋቶ እትርከብ ባህርያዊ ትዕድልቲ 
ብምስጥምቓር ዝርከብ ፍስሃን ደስታን፡ 
ምስዚ ቅድም ኢሉ ዝተገልጸ ስምዒት 
ከም ዝመሳሰል እዮም ምስክርነቶም 
ዝህቡ። ዝኾነ ነዚ ሓቂ እዚ ብኣካል 
ከረጋግጽ ዝደሊ ሰብ ድማ፡ ካብ ኣስመራ 
ብዙሕ ከይረሓቐ፡ ናብ ከባቢ ድርፎ 
ብምዝዋር ከረጋግጽ ይኽእል እዩ።
ሓያለ ካብዞም ኣብ ከባቢና ዝርከቡ 

ጐቦታትን ካልኦት ዓይነታት ቅርጺ 
መሬትን እምበኣር፡ ንወነንቱ ቀሊል 
መሲሉ ክረኣየና ዝኽእል እኳ እንተኾነ፡ 
ንበጻሕቲ ጥማዕ ገነታዊ ስፍራ እዩ። 
ስለ’ዚ መስተንክራውያን ወይ መሰጥቲ 
ዝኾኑ ባህራውያን ጸጋታት ሃገርና፡ ዓቢ 
ዝኾነ ስሕበት ንበጻሕቲ ሒዞም እዮም 
ንኽንበጽሖም ብሃረርታ ዝጽበዩና ዘለዉ’ሞ 
ሃየ ንብጽሓዮምን ንደሰተሎምን።
ገስጋስ ጽላት ቱሪዝም ናይ ዝኾነት ሃገር 

ብቐንዱ፡ ኣብ ህላወ ዝተፈላለዩ ጸጋታትን 
ትዕድልትን ናይታ ሃገር ዝምርኮስ ደኣ 
ይኹን እምበር፡ ንበጻሕቲ ብዝምስጥን 
ንሃገርን ህዝብን ብዘርብሕን ኣገባብ 
ምውዳቡን ምሕያሉን ግዳ፡ ኣብ ጽላት 
ቱሪዝም ዝሰርሑ መንግስታውያንን 
ብሕታውያንን ትካላት ኣብ ዝገብሩዎ 
ልዑል ጻዕሪ ዝምርኮስ እዩ።
በዚ ምኽንያት፡ ነዞም ልዕል ኢሎም 

ዝተጠቕሱን ኣብ ዝስዕብ ክፋላት 
ናይዚ ኣርእስቲ ዝጥቀሱን ብርክት 
ዝበሉ ባህርያውያን ጸጋታት ምድህሳስ፡ 
ንምምዝማዝን ከም ዘለዎ ናብ ዝስዕብ 
ወለዶ ንምስግጋሩን፡ ብኣኡ መንጽር ድማ 
ንኩሉንተናዊ ዕብየት ዝወስድ መድረኽ 
ምፍጣር፡ ናብ መንግስቲ ጥራይ ዝግደፍ 
ግዴታ ዘይኮነ ናይ ኩሉ ዜጋ ሓላፍነት 
ምዃኑ ክዝንጋዕ ኣይግብኦን።

ይቕጽል...

ባህርያዊ ትዕድልቲ ኤርትራ

ኤሪ-ቱ
ሪዝም

ኤሪ-ቱሪዝም
1ይ ክፋል

ካልድ ስዒድ ሽፋ

“ሃህ ኢሉ’ዩ ዝዛረብ”ጥዑምዝጊ ተስፋይ

ሰባት ብባህርና ንግለጽ ኢና። ቍጡዕ፡ ለዋህ፡ 
ትዕግስተኛ፡ ውዑይ፡ ቀናእ፡ ገርሂ፡ ቅኑዕ. . 
. ዝብሉ ናይ ባህሪ መሐበሪታት፡ ካብ ልሳንና 
ተፈልዮም ኣይፈልጡን። ከከም ኣተረጓጕማና 
ኸኣ፡ ንገሊኣቶም ከም ጽቡቕ ባህሪ፡ ንገሊኣቶም 
ድማ ከም ሕማቕ ባህሪ ንወስዶም። 
ከም መግለጺ ባህሪ ሰብ ዝሰምዓ ነገር ኣላ። 

ብዙሓት ሰባት “እከለ ሃህ ኢሉ’ዩ ዝዛረብ” ክብሉ 
እሰምዕ። ገለ ሰባት እውን “ኣነ ሃህ ኢለ እየ ዝዛረብ” 
እናበሉ ክምክሑ ወይ ክጃሃሩ ይረኣዩ እዮም። 
ነቲ ኣበሃህላ ሕብረተሰብ ዘምጽኦን ዝቕበሎን 
ስለ ዝዀነ፡ ናይ ገዛእ ርእሱ ትርጉም ከም ዝህቦ 
ፍሉጥ እዩ። ሕብረተሰብ ዝህቦ ልሙድ ትርጉም 
ስለ ዘለዎ ከም ቅቡል ኰይኑ ይቕጽል። እምበር፡ 
ኣፉ ከፊቱ ተዘይኰይኑ ኣፉ ዓቢሱ ዝዛረብ ሰብ 
ከም ዘየለ ኩላትና ንፈልጥ ኢና። 
እዚ ኣበሃህላ’ዚ ኣብ ሕብረተሰብና፡ ከም 

ጽቡቕ ባህሪ እዩ ዝትርጎም። ምናልባት ከከም 
ኣተረጓጕማና ደኣ ይፈላለ ይኸውን እምበር፡ 
ብኣሉታ ዝትርጉሞ ሰብ ኣሎ ኢለ ኣይኣምንን። 
ገለና ነቲ “ሃህ ኢሉ ዝዛረብ” ዝበሃለሉ ሰብ ከም 
ገርሂ፡ ዘይተናኾል፡ ሕብእብእ ዘይፈቱ ገይርና 
ክንወስዶ ንኽእል ኢና። ገለና ሓሜት ዘይፈቱ 
ኣብ ቅድሚ ብዓል ጉዳይን ዓው ኢሉን ዝዛረብ፡ 
ንሓቂ ቶግ ዘብላ ክንብሎ ንኽእል። ገለና እውን 
ተባዕ ወይ ዘይፈርሕ እንተበልናዮ ኣብ ኣረዳድኣና 
እዩ ዝምርኮስ። ዝተራእዮ ዓው ኢሉ ዝዛረብ 
ንምባል ከኣ ይዝውተር እዩ።
 ልክዕ’ዩ፡ በቲ ኣብ ሕብረተሰብና እንህቦ 

ትርጉም፡ ከምኡ ዝበለ ሰብ ብእወታ እዩ ዝረአ። 
ምኽንያቱስ፡ ወድ-ሰብ ፈራህ ሰብ ኣይፈቱን እዩ። 
ኣብ ከባቢኡ ወይ ምስኡ ተባዕ ሰብ ምስ ዝህሉ 
ውሕስነት ስለ ዝስመዖ፡ ምስ ተባዕ ሰብ ምልጋብ 
ይፈቱ። ገርሂ ወይ ዘይተናኾል ሰብ ከኣ ኣመና 
እዩ ዝፍቶ። ከም’ቲ ንተንኮለኛ ሰብ ከም ተመን 
እንጽየኖ፡ ነቲ ብግርህና ወይ ብቕንዓና ዝጐዓዝ 
ሰብ ከኣ “ርግቢ” እናበልና ንንእዶን ንብህጎን። 
ሓማይ ሰብ እውን ኣይንፈቱን። ዋላ ንገዛእ-ርእስና 
ሓመይቲ ከለና፡ ነቲ ካብ ሓሜት ናጻ ዝዀነ ሰብ 
እንህቦ ክብሪ ልዑል እዩ። “ሃህ ኢሉ ዝዛረብ ሰብ 
እምበኣር” በዞም ጽቡቓት ባህርያት ስለ እንገልጾ፡ 
ብኡ መጠን ልዕል ዝበለ ክብሪ ኣለዎ።  
ሃህ ኢልካ ምዝራብ፡ ንቕንዕና፡ ግርህና፡ ሓቂ፡ 

ትብዓት. . . ዘመልክት ካብ ኰነ፡ ኩሉ ሰብ ከምኡ 
እንተ ዝኸውን ዘየብል ኣይኰነን። እዚ ግን በቲ 
ትኽክለኛ ትርጕሙ ክረአ ከሎ ጥራይ እዩ። 

ምኽንያቱስ፡ ግርህና ከም ዕሽነት ዝቝጸረሉ ኩነት 
እውን ስለ ዘሎ። 
ሃህ ኢልካ ምዝራብ፡ ብድፉኑ ዝተራእየካ 

ዘበለ፡ ማለት ሓቂ ይኹን ኣይኹን ብኡ ንብኡ 
ቶግ ምባል እንተ ዀይኑ፡ በቲ ካልእ መዳይከ 
ንኹሉ ሰብ ዘሳኒዶ ክኸውን ይኽእል ኢልና 
ምስ እንሓትት፡ “እወ” ዝብል መልሲ ክንረክብ 
ንኽእዶ? ሰባት፡ ሂወትና ሓባራዊን ምምልላእን 
ስለ ዝዀነ፡ ካብ ስድራ-ቤት ኣትሒዝና ምስ 
ደቂ ገዛውትና፡ ኣከባቢና፡ ብሰፊሑ ሕብረተሰብ 
እናተራኸብና ኢና እንነብር። ማለት’ሲ ሂወትና 
ምስ ሕብረተሰብ ዝተኣሳሰረ ደኣ’ምበር ንበይኑ 
ደው ዝበለ ኣይኰነን። ድልየታትና ምስ ድልየት 
ሕብረተሰብ፡ ክብርና ምስ ክብሪ ሕብረተሰብ፡ 
ባህርና ምስ ባህሪ ሕብረተሰብ፡ ኮታ ምስልና ምስ 
ምስሊ ሕብረተሰብ እንተ ዘይተወዲኑ፡ ናብራና 
ኣመና ኣጸጋሚ ከም ዝኸውን ርዱእ እዩ። 
ኣብ’ዛ ዓለምናስ፡ ብሕልፊ ኣብ ጥንቲ፡ እቶም 

ፍሉይ ክእለት ዝነበሮም፡ ሓደስቲ ነገራት 
ዝፈጥሩን ፍሉይ ኣተሓሳስባ ዘንጸባርቑን ዝነበሩ 
ሰባት፡ ብሕብረተሰቦም ከም ጽሉላት፡ ወይ 
ሰይጣውንቲ፡ ወይ እውን ነውራማት እዮም 
ዝውሰዱ ዝነበሩ። ነዞም ከም’ዚ ዝበሉ ሰባት፡ ካብ 
ሕብረተሰብ ዘንደልሃጹ “Deviant” ይብሉዎም። 
ካብ ሕብረሰብ ዝወጽአ ወይ ውጽእ ዝበለ ባህሪ 
ዘለዎም ማለቶም እዩ። ሎሚ ዓለምና ማዕቢላ፡ 
ነዞም ከም’ዚኣቶም ዝኣመሰሉ ሰባት፡ ዝያዳ 
ንኽፈጥሩን ትዕድልቶም ኣብ ረብሓ ንኽውዕልን 
ቆላሕታ ይግበረሎም ደኣ’ምበር፡ ዘሳጕጎም ዳርጋ 
የለን ክበሃል ይኽእል እዩ። እዚ ድማ ንእወታዊ 
ውጽኢት ተባሂሉ እዩ። 
“ሃህ ኢሉ ዝዛረብ” ዝበሃለሉ ሰብ እውን፡ ኣብ 

ሕብረተሰብ ክብሪ ክወሃቦ ይኽእል እዩ። እንተ 
ዀነ ግን ሃህ ኢሉ ይዛረብ፡ ዋላ’ውን ኣፉ ዓቢሱ 
ይዛረብ፡ ኣብ ከባቢኡ ዘለዎ ጽልዋ ከመይ ዝበለ 
እዩ ዝብል ሕቶ ኣሎ።  እዚ ክብል ከለኹ፡ ሰብ 
ክሓሚ ወይ ክትንኩል ኣለዎ ንምባል ኣይኰነን። 
እንታይ ደኣ፡ ብዛዕባ ካልኦት ሰባት ዝፈለጥካዮ 
ወይ ዝረኣኻዮ፡ ወይ እውን ዝተዓለልካዮ ኣብ 
ኣደባባይ ዓው ኢልካ ምዝራብ ጥራይ ዘይኰነ፡ 
ኣብ ካልኦት ሰባት ዝፈጥሮ ስነ-ኣእምሮኣዊ ነውጺ 
ምፍላጥ እውን የድሊ።  
ንኣብነት እቲ “ሃህ ኢሉ ዝዛረብ” ዝበሃለሉ 

ሰብ፡ ንሓንቲ ፋይቶት፡ ሰብ ኣብ ዝተኣከበሉ ቦታ 
ወይ ኣብ ጽርግያ፡ በቲ ኣሉታዊ መዳያ ብዓውታ 

እንተ ጸረፋ፡ ሕሜታ ስለ 
ዘይኰነስ ኣይጎድኣን ማለት 
ኣይኰነን። ኣብ’ታ 
ሰብ ዝወርድ ስነ-
ኣ እ ም ሮ ኣ ዊ 
ነውጺ ድማ 
ብ ቐ ሊ ሉ 
ክ ሓ ዊ 
ዝ ኽ እ ል 
ኣይኰነን። 
ዋላ’ውን 
ም ስ ጢ ር 
ኣይኹን ፡ 
ኣብ ማእከል 
ህዝቢ ክፋእ ናይ 
ሰባት ምውጻእ፡ 
ሂወት ሰብ ምብልሻው 
ካብ ምዃን ሓሊፉ 
ንሓቅነት ወይ ቅንዕና 
ዘመልክት ኣይኰነን። 
ዝዀነ ይኹን ሰብ 
ንኽዛረብ ዝኽልክሎ የለን። ከም 
ድላዩ ክዛረብ ግ ን 
ኣይክእልን። ማለት’ሲ ንኻልኦት ሰባት ክዝልፍ 
ይኹን ከካፍእ ኣይግባእን።   
ብዙሓት “ሃህ ኢለ’የ ዝዛረብ” በሃልቲ፡ ኣብ 

ቅድሚ ሰባት “ንስኻ ከም’ዚ ኢኻ፡ ንስኻ ከም’ቲ 
ኢኻ፡ ንስኺ ከም’ዚ ገይርኪ. . .” ክብሉ ይስምዑ 
እዮም። እቲ ዓው ኢሎም ዝዛረቡዎ ነገራት፡ እወታ 
ክኸውን ይኽእል ወይ ኣሉታ። እቲ ብኣታቶም 
ዝግለጽ ሰብ ኣሉታኡ ይኹን ኣወንታኡ ክንገረሉ 
ወይ ክእወጀሉ ድልየት ኣለዎ ድዩ የብሉን ግን 
ኣብ ግምት ኣየእትዉዎን። 
ይትረፍዶ ክካፋእ ወይ ክናሾ፡ ክነኣድ 

ዘይደሊ ሰብ እውን ኣሎ’ኮ! ብርኩት ኣታዊ 
ዘለዎ ነጋዳይ፡ ኣታዊኡ ክፍለጠሉን ክእወጀሉን 
ኣይደልን ይኸውን። ኣታዊኡ ስለ ዝፈለጥካዮ 
ኣብ ፍቐዶኡ እንተጋዋሕካሉ፡ ንሓቂ ቶግ 
ኣቢልካያ ማለት ኣይኰነን። ሓቂ ተዛሪቡ ካብ 
ምባል፡ ኣብ ዘይስርሑ ጦብሎቕሎቕ ኢሉ” ናብ 
ዝብል መግለጺ ከኣ ይቐርብ። 
ብሕማም መውስቦ ዝተጠቕዐ ሰብ፡ ብኻልኦት 

ሰባት ክፍለጠሉ ድልየት ኣይህሉዎን ይኸውን። 
እዚ ሰብ፡ ኩነታቱ ከይፍለጥ ዝደለየሉ ምኽንያት 
ኣለዎ። “እንተ ደኣ ተፈሊጠ ኣብ ወለደይ፡ 
ኣዕሩኽተይ፡ መተዓብይተይ፡ ኣከባቢየይ፡ 
ሕብረተሰበይ. . .  ሚዛነይ ክጎድል እዩ፡ ሰብ 
ክርሕቀኒ እዩ፡ ሰብ ክፍንፍነኒ እዩ. . . “ ብዝብል 
ኣተሓሳስባ ዝሳቐ ክኸውን ይኽእል። እዚ ብስቱር 
ክነብሮ ዝሓሰበ ናብራ ናብ ኣደባባይ እንተ 
ወጺኡ ኸኣ፡ መንፈሱ ክሳብ ክንደይ ዝገደደ ከም 
ዝጕዳእ ኩላትና ክንርደኦ ንኽእል ኢና።
እዞም “ሃህ ኢለየ ዝዛረብ ዝብሉ ሰባት ብኻልእ 

ሸነኽ እንክጥመቱ “ምስጢር ኣይዓቍርን’የ” 
ከምኡ’ውን “ናይ ካልእ ሰብ ኣይግድሰንን’ዩ” 
ይብሉ ከም ዘለዉ እዩ። ወዲ-ሰብ ብዘይምስጢር 
ኣይነብርን እዩ። ነብሲ-ወከፍና ነናይ ገዛእ-ርእስና 
ምስጢር ኣለና። እዚ ምስጢራት፡ ገሊኡ ካብ 
ፍርሒ ዝነቅል፡ ገሊኡ ካብ ጥንቃቐ ዝነቅል፡ ገሊኡ 
ካብ ዕላማ ዝነቅል. . . ክኸውን ይኽእል። ንኣብነት 
ዓርክኻ ስለ ዝኣመነካ ወይ ክትሕግዞ ስለ ዝደለየ 
ገለ ምስጢር የካፍለካ’ሞ፡ ካልኦት ከኣ እቲ ጉዳይ 
ዘገድሶም ክነሱ ስለ ተሓብኦም ንኽትነግሮም 
እንተ ተዅተኹኻ፡ “ሃህ ኢለየ ዝዛረብ” ኢልካ 
ክትድሕድሓሎም ኢኻ ማለት እዩ። ብእምነት 
ስለ ዝተነገርካ ጥራይ እውን ኣይኰነን ምስጢር 
ክትዕቅብ ዘለካ። ብኣጋጣሚታት እውን ናይ ገለ 

ሰባት ምስጢር ክትፈልጥ ትኽእል ኢኻ። እቲ 
ምስጢር ንኻልኦት ሰባት ዘይጎድእ - ንዋናኡ 
ጥራይ ዝምልከት እንተ ዀይኑ ዓቂብካዮ ትም 
ክትብል ድዩ ዘለካ ወይስ ሃህ ኢልካ ስለ እትዛረብ 
ኣብ ፍቐዶኡ ክትዘርዎ?
እቲ ምስጢር ስለ ዝተዓቀበ ዝጕዳእ ሰብ 

የለን። እንተ ወጺኡ ግን ብዓል ምስጢር ኣመና 
ክጕዳእ እዩ። ስለ’ዚ ነዚ ምስጢር እዚ ክትዛረቦ 
ድዩ ዘለካ ወይስ ብሕልና ጠሚትካ ኣብ በይንኻ 
ክትገብሮ? 
ኣብ ሕብረተሰብና ሓሶት ተዛሪብካ ብኡሳት 

ምዕራቕ ልሙድ እዩ። ስለ ዝዀነ እዩ ድማ 
ኣብ ምስላና ከይተረፈ ዘሎ። ኣቦታትና’ኮ፡ 
ንዝተበኣሱ ሰብ ሓዳር ይኹኑ ካልኦት ንኽዓርቁ፡ 
ካብ ክልተኦም መባእስቲ ዘይወጽአ ሰናይ ነገር 
እናተዛረቡ እዮም ሰላም ዘውርዱ። ንበዓልቲ-ቤት  
“በቲ ዝገበሮ ተጣዒሱ እዩ፣ ጌጋ መዓልቲ ውዒለ፡ 
ይቕረ ትበለለይ እምበር ብሓቂ በዲለያ እናበለ 
ደኣ፡ ካብ ይቕረ ንላዕሊ እንታይ ደሊኺ” ነቲ 
ወዲ እውን ብተመሳሳሊ ጥዑም ናይ ንስሓ ዘረባ 
ኣስሚዖም፡ ሰብኣይን ሰበይትን ይዓርቁ። ስለ’ዚ 
ኸኣ፡ ሰባት ንሰናይ እውን ክሕስዉ ይኽእሉ 
እዮም። ሰብ ንስለ ሰናይ እንተ ሓሰወ፡ “ሃህ ኢሉ 
ዝዛረብ” ሰብ ግን፡ ዝረኣዮን ዝሰምዖን ኩሉ ድዩ 
ክዛረቦ ዘለዎ?
ቅኑዕ ምዃን መን ዘይደልዮ፡ ካብ ሓሜት 

ዝርሕቕ ሰብከ መን ዘይፈትዎ፡ ንሓቂ እውን 
ኩሉ ሰብ እዩ ደላዪኣ። እዚ ግን ንኹሉ ነገር 
ትኽክለኛ ትርጉም ክንህቦ ከለና ጥራይ እዩ። 
ብሰሪ እንድርብዮ ዘረባ ኣብ ከባቢና ዘለዉ 
ሰባት ዝህሰዩ እንተ ዀይኖም ግን፡ ሃህ ኢልካ 
ካብ ምዝራብ፡ ኣፍካ ምቝላፍ ይምረጽ። 
ንሰራቒ ኣብ ቅድሚ ሰብ “ሰራቒ ኢኻ” እንተ 
ኢልካዮ፡ ልዕሊ’ቲ ብሕጊ ዝወሃቦ መቕጻዕቲ ከም 
ዘሰከምካዮ ምግንዛብ የድሊ። ንፋይቶት በቲ ኣብ 
ውሽጣ ኰይኑ ዘሳቕያ ተግባር እንተ ጸረፍናያ 
ወይ እውን እንተ ኣወጅካላ፡ ዕጽፍጻፍ ስቓይ 
ተሰክማ ምህላውካ ክትርዳእ ይግባእ።    
ዝዀነ ኰይኑ፡ በቲ እንህቦ ትርጉም ሃህ 

ኢልካ ምዝራብ ኣይጽላእን። ግን ከኣ ሃህ 
ኢልካ ምዝራብ ደረት ከም ዘለዎ ኣብ ግምት 
ምእታው የድሊ። ሃህ ኢልካ ዝዝረብን ሃህ ኢልካ 
ዘይዝረብን ጉዳይ ምፍላይ የድሊ። እዛ ዓለም 
በይንና ስለ ዘይንነብራ፡ እንስንድዎ ዘረባ ሕቖ 
ካልኦት ከይሰብር ምስትውዓል የድሊ።                  

ልቦናን ፍልስፍናን

ምሉእብርሃን ሃብተገብርኤል

ዓስራይ ክፋል

“ክፉት እዝኒ እቲ እንኮ ክፉት ልቢ 
ከም ዘለካ ዘእምን ሕላገት እዩ።” - 
ደቪድ ኦግስበርገር
“ብዙሓት ሰባት ዘይመልክዎ ክእለት 

ከተጥሪ ትደሊ እንተ ዄንካ፡ ንናይ 
ምስማዕ ክእለትካ ኣማዕብሎ።” - ኤርነስት 
ሀሚንግወይ
ብጽሞና ምስማዕ ክበሃል እንከሎ፡ 

ኣብቲ ንዘተ እተላዕለ ኣርእስቲ ተገዳስነት 
ምሕዳርን ነቲ እተወሃበካ ሓበሬታ 
ብዝግባእ ምርዳእን’ዩ። ኣብ ናይ ሎሚ 
ሕብረተሰብ ዓለምና፡ ብኣድማዕነት ናይ 
ምብህሃል ኣገዳስነት ቀጻሊ ይዓቢ’ሎ። 
ምብህሃል ከኣ ብምዝራብ ጥራይ ዘይኰነ፡ 
እንኮላይ ብምስማዕ ይሰላሰል። የግዳስ ገለ 
ሰባት ንኽእለት ዘረባ እምበር፡ ንኽእለት 
ምስማዕ ግዲ ዘይገብሩ ኣለዉ።
  ግደ ሓቂ፡ ምስማዕ ማዕረ ምዝራብ 

ኣገዳስነት ኣለዎ። ንፉዕ ሰማዒ እንተ 
ዄንካ፡ ንዝገጥመካ ግድል ብቐሊሉ 
ክትፈትሖ ትኽእል። ብዝዀነ መንገዲ 
ንዘጓንፈካ ግርጭት እውን፡ ብሜላ 
ንኽትፈትሖ ይሕግዘካ።
 ኣብ ቦታ ስራሕ፡ ኣገዳስነት ብጽሞና 

ምስማዕ ብሩህ’ዩ። ኣብ ስራሕካ 
ብጽሞና ትሰምዕ እንተ ዄንካ - ሒደት 
ጌጋ ትፍጽም፡ ሒደት ግዜ ተባኽን 
ከምኡ’ውን፡ ኣብ ንጹርነትካ (accuracy) 
ተማሓይሽ። ኣብ ርእሲ’ዚ፡ ብጽሞና 
ምስማዕ ኣብ ምሕዝነት ምፍጣር ልዑል 
እጃም ኣለዎ።
 ንገዛእ ርእስኻ ነዞም ዝስዕቡ ሕቶታት 

እስከ ኣቕርበላ። ሓደ ሰብ ጽን ኢሉ 
ክሰምዓካ እናደለኻዮ እንከለኻ፡ ብኣድራጋ 
ዘረባ ምስ ዘጽምመካ እንታይ ይስመዓካ? 
ገለ ሰባት ጽን ኢሎም ክሰምዑኻ 
እናተጸበኻዮም፡ ክትዛረቦም ክትጅምርን 
ክቃወሙኻ ክጅምሩን ሓደ ይኸውን። 
ገሊኦም ከኣ ዘረባ ክትጅምረሎም 

እንከለኻ፡ ብእኡ ንብኡ ይዀልፉኻ። 
ዓቕሊ ዝበሃል ስለ ዘይብሎም፡ ነቲ ንስኻ 
እትጅምሮ ነፍሲ ወከፍ ምሉእ ሓሳባት፡ 
ብናቶም ርእይቶ ባዕላቶም ይዛዝሙዎ። 
ብኣካል እዮም ምሳኻ ዝህልዉ እምበር፡ 
ብኣእምሮኦምሲ ምሳኻ የለዉን። 
ንሳቶም የዳምጹ (heard) እምበር፡ 

ኣይሰምዑን (listen) እዮም። ብዝግባእ 
ስለ ዘይሰምዑኻ፡ ንሓንቲ ጕዳይ 
እንተ ወሓደ ሰለስተ ሻብ ደጋጊግምካ 
ክትነግሮም ኣለካ። ይወኣዮም 
ጭብጥታት ከይሓዙ፡ ናብ መደምደምታ 
እዮም ዝሃጽጹ። ምስቲ ዛዕባ ዘይዛመድ 
ሕቶታት የቕርቡ። መዕለበጥቲ (fidgety) 
ከምኡ’ውን፡ ዝተሃመሉ እዮም። ብርግጽ 
ንዓኻ ኣይሰምዑኻን ወይ ኣድህቦ 
ኣይገብሩልካን እዮም። ኵሎም እዞም 
ዝርዝራት እቶም ሰባት ኣባኻን ኣብቲ 
ኣልዒልካዮ ዘለኻ ዛዕባን ተገዳስነት ከም 
ዘይብሎም እዮም ዘመልክቱ። እቶም 
ሰባት ምቕሉላት ከም ዘይኰኑ ኸኣ 
ክትፈልጦም ኣለካ።
 እዞም ዝስዕቡ ቃላት ወይ ተግባራት 

ከም ዘይትስማዕ ዘለኻ ከም ዝስመዓካ 
ዝገብሩ ድዮም?
# ዕሽሽታ
# ምንእኣስ
# ምንጻግ

# ምኹራይ
# ጕሁይ
# ደንቈሮ 
# ምሕፋር 
# ሕሱር
# ዘይኣገዳሲ 
# ተጠራጣሪ 
# ንእሽቶ 
# ዘይተደረኸ 
# እተጎስየ 
# ድሁል።
 ሕጂ ኸኣ ነቲ ተርእዮ (scenario) 

እስከ ንገልብጦ። ሓደ ሰብ ክሰምዓካ 
እንተ ደሊኻዮ እሞ፡ ከምዚ ዝስዕብ ግብረ 
መልሲ ምስ ዝህበካ እንታይ ይስመዓካ? 

♦ ምቾት ከም ዝስመዓካ እንተ 
ገይሩካ።

♦ ምሉእ ኣቓልቦኡ እንተ ደኣ 
ሂቡካ።

♦ ግቡእን ተዛማድን ሕቶ እንተ 
ኣቕሪቡልካ።

♦ ኣብቲ ኣልዒልካዮ ዘለኻ ዛዕባ 
ተገዳስነት እንተ ደኣ ኣርእዩ።
 እዞም ዝስዕቡ ቃላት ብግቡእ 

ከም እተሰማዕካ ስምዒት ይህቡኻዶ?
• ኣገዳሲ
• ጽቡቕ
• ሕጕስ
• ፍሱህ (Pleased)
• ዕጉብ
• እተናእደ  
• ክቡር   
• እተተባብዐ 
• ሓልዮት ዝወሃቦ (Cared for)
• እተደረኸ።
ኣድማዒ ምስማዕ ንኸይካየድ 

ዝዕንቅጹ መሰናኽላት ኣየኖት እዮም?  
ግዳማውያንን ውሽጣውያንን ዝበሃሉ 
መሰናኽላት ኣለዉ። በቶም ግዳማውያን 
ሓጹራት ክንጅምር፥
ሀ. ኣካላዊ ስንክልና
ለ. ድምጺ
ሐ. ረሸሽታ (Fatigue) … ክጥቀሱ 

ይኽእሉ።
 እቶም ውሽጣውያን ሓጹራት ዝበሃሉ 

ድማ፥
ሀ. ምስጋል 
ለ. ቅድመ ፍርዲ 
ሐ. ኣብቲ ዛዕባ ተገዳስነት ዘይምርኣይ 
መ. ኣእምሮኣዊ ሓጹራት (intellectual 

barriers) … እዮም። 
 ካልኦት ሰባት ንኽዛረቡኻ እንተ ደሊኻ፡ 

ንፉዕ ሰማዒ ዅን። ምስማዕ ተገዳስነት 
ከም ዘለካ ዘንጸባርቕ እዩ። ኣመለኻኽታ-
ሕያውነት ኣብ ልዕሊ ካልእ ሰብ እንተ 
ደኣ ኣንጸባሪቕካ፡ እቲ ሰብ ከም ኣገዳሲ 
ኰይኑ ክስምዖ’ዩ። ንሱ ኣገዳሲ ኰይኑ 
እንተ ተሰሚዑዎ፡ እንታይ ይስዕብ? እቲ 
ሰብ ዝያዳ ይድረኽ ጥራይ ዘይኰነ፡ 
ንሓሳባትካ ድማ ብዝበለጸ ይቕበሎ። 
ኣብ ዕለታዊ ናብራኻ ምሉእ ኣድህቦ 

ግበር። ኣቓልቦኻ ምሉእ ግበሮ። ንፉዕ 
ሰማዒ ንኽትከውን፥

♦ ነቲ ዘዕልለካ ዘሎ ሰብ ንኽዛረብ 
ኣተባብዓዮ።

♦ ሕቶ ሕተት። እዚ ንተገዳስነትካ 
ዘንጸባርቕ እዩ።

♦ ኣይትዅለፎ።
♦ ኣርእስቲ ዕላል ኣይትቐይረሉ። 

♦ ተገዳስነትን ኣኽብሮትን ኣርእዮ።
♦ መሰናኽል ኣወግድ።
♦ ተደናጋጽነት (empathy) ኣርኢ።
♦ ክፉት ኣእምሮ ኵን። ቅድመ 

ፍርድታትን ቅድመ ርድኢታትን ካብ 
ምስማዕ ከየጎናድቡኻ ተጠንቀቐሎም።

♦ ኣብቲ መልእኽቲ እምበር፡ ኣብቲ 
ኣዘራርባ ኣይተድህብ። ነቲ ብዘይ ቃል 
ዝመሓላለፍ ምብህሃል ከም መግለጺ 
ፍረ ገጽ፡ ዓይኒ ንዓይኒ ምጥምማት፡ … 
ኣቕልበሉ። እቲ ብዘይቃል ዝመሓላለፍ 
መልእኽቲ፡ ካብቲ ብቓል ዝንገረካ 
እተፈልየ መልእኽቲ ከማሓላልፈልካ 
ይኽእል እዩ።

♦ ነቲ ቓል ጥራይ ዘይኰነ፡ እንኮላይ 
ነቲ ስምዒት ስምዓዮ።
ገለ ሰባት ንምስማዕ ኣቃሊሎም 

ዝጥምቱዎ ኣለዉ። ንምስማዕ ከምዚ ብባህሪ 
እተዓደልናዮ ጥራይ ስለ ዝመስሎም፡ 
ንናይ ምስማዕ ክእለቶም ክብ ከብሉ 
ጻዕሪ ክገብሩ ፍቓደኛታት ኣይኰኑን። 
ከም ሳዕቤኑ፡ ኣብ ዕለታዊ ናብራኦም 
ተደጋጋሚ ጌጋታት ይፍጽሙ።
ንስኻ እናተዛረብካዮ፡ ቀጻሊ ናብ 

ካልእ ኣንፈት ቀልባዕባዕ ምስ ዝብል ሰብ 
ከተዕልል ምሒር ከቢድ’ዩ። ሓደ ሰብ 
ክዛረበካ እንከሎ፡ ገጽካ ናብኡ ከተቕንዖ 
ከም ዘለካ ከተረጋግጽ ተመራጺ’ዩ። 
ብዝተኻእለካ መጠን ዓይኒ ንዓይኒ 
ምጥምማት የድሊ። ኣብ ምዕራባዊ ባህሊ 
ዓይኒ ንዓይኒ እናተጠማመትካ ምብህሃል 
ንቡር’ዩ። 
ኣብ ካልእ ባህልታት ዓይኒ ንዓይኒ 

እናጠመትካ ምብህሃል ዘይልሙድ 
ክኸውን ይኽእል። ብሕልፊ ደቀንስትዮ 
ዓይኒ ንዓይኒ ምስ ደቂ ተባዕትዮ 
እናተጠማመታ ከዕልላ ዘየፍቅዱ ባህልታት 
መሊኦም እዮም። ገለ ሓፋራት ሰባት 
እውን፡ ምስ ካልኦት ሰባት ዓይኒ ንዓይኒ 
ክጠማመቱ ዘሰክፎም ኣለዉ። ብዝዀነ 
ኣብ እዋን ምብህሃል፡ ነቲ ዝዛረበካ ዘሎ 
ሰብ ብዝተኻእለካ መጠን ምሉእ ኣድህቦ 
ክትህቦ ከም ዘለካ ዘይምዝንጋዕ።
ኣብ እዋን ምብህሃል፡ ነቲ ዝዛረበካ 

ዘሎ ሰብ ክትፈርድ ኣይትተሃንደድ። 
ካብኡ ሓሊፍካ ንምንቃፉ ኣይትረበጽ። 
ከምዚ ምስ እትገብር፡ ምስቲ ዝዛረበካ ዘሎ 
ሰብ ኣብ ሕድገት ኣቲኻ ንኽትረዳዳእ 
ይጠቕመካ። ናብ ፍርዲ ምእታው 
ትህንደድ እንተ ዄንካ፡ ንፉዕ ሰማዒ ከቶ 
ክትከውን ኣይትኽእልን ኢኻ። እቲ 
ዘዕልለካ ዘሎ ሰብ ዘረባኡ ምሉእ ብምሉእ 
ምስ ወድአ፡ ናብ ገምጋም (evaluation) 
ገጽካ ክትኣቱ ትኽእል ኢኻ። የግዳስ፡ 
እቲ ሰብ እናተዛረበካ እንከሎ፡ ፈጺምካ 
ክትግምግሞ ክትህቅን የብልካን። 
ነቲ ሰብ ዘረብኡ ሃዲኡ ክውድእ 

ኣፍቅደሉ። ዘረባኡ ብግቡእ ከይወድአ 
እንተ ዀሊፍካዮ፡ ኣብቲ ሰብ ክብሪ ከም 
ዘይብልካ ኢኻ ተአንፍተሉ ዘለኻ። ንሱ 

ጥራይ ዘይኰነ፡ ንሓሳባቱ ክትዝርገሉ 
ልዑል ተኽእሎ ኣሎ። ከም ሳዕቤኑ፡ እቲ 
ምብህሃል ጎደሎ ኰይኑ ይተርፍ።
ብንጥፈት ክትሰምዕ (active listening) 

እንከለኻ፡ ክሳብ ክንደይ ተገዲስካ ከም 
ዘለኻ’ዩ ነቲ ዝዛረበካ ዘሎ ሰብ ዘነጽረሉ። 
እዚ ኣብ ናይ ምብህሃል ክእለት እምብዛ 
ኣገዳሲ’ዩ። ንሜላታት ብንጥፈት ምስማዕ 
ብዝግባእ ምስ እትጥቀመሎም፡ ነቲ 
ዝንገረካ ክሳብ ክንደይ ከም እተረዳእካዮ 
ንኽትፈልጥ ይሕግዘካ። ገለ ካብ ሜላታት 
ብንጥፈት ምስማዕ፥
• ክሳብ ክንደይ ከም እተረዳእካዮ 

ንምግላጽ፡ ነቲ ዝተነግረካ ተመሊስካ 

ጸሚቝካ ነቲ ዝነገረካ ሰብ ምንጋር።
• ዘይቃላውያን ምልክታት ማለት 

ምንቕናቕ ርእሲ፡ ዓይኒ ንዓይኒ ምጥማት፡ 
…።
• መረጋገጺ ቃላት ከም - “ተረዲአካ”፡ 

“እፈልጥ”፡ “የቐንየለይ” … ዝብሉ 
ምጥቃም። እዞም ቃላት ክሳብ 
ክንደይ ተገዲስካ ከም ዘለኻ ወይ ከም 
እተሰማማዕካ ዘረጋግጹ ስለ ዝዀኑ፡ እቲ 
ምብህሃል ብልሙጽ ንኽቕጽል ዕድል 
ዝህብ እዩ።
ነቲ ዝንገረካ ሓበሬታ ብስእላዊ መንገዲ 

ኣብ ኣእምሮኻ ክትቀርጾ ሓልን። ንረቀቕቲ 
ኣምራት፡ ኣብ ኣእምሮኻ ክትቀርጾም ምስ 
እትፍትን፡ ምሉእ ብምሉእ ንኽትርደኦም 
ይሕግዘካ። ነቶም መፍትሕ-ቃላት 
(keywords) ከምኡ’ውን፡ ሓረጋት 
ብዝግባእ ኣቕልበሎም። 
ምስማዕ ኣቋሪጽካ፡ እቲ ዝዛረበካ ዘሎ ሰብ 

ዘረባኡ ምስ ዛዘመ እንታይ ከም እትምልሰሉ 
ክትሓስብ ግዜኻ ኣይተባኽን። ብዛዕባ 
እንታይ ከም እትምልስ ካብ ምሕሳብ፡ 
ብዛዕባ እቲ ዝዛረበካ ዘሎ ሰብ ሕሰብ። 
ነቲ ሰብ እናሰማዕካ፡ ብዛዕባ እንታይ ከም 
እትምልስ ምሕሳብ ምሒር ኣጸጋሚ እዩ። 
ክትሰምዕ እንከለኻ፡ ምስ ምሉእ ኣድህቦ 
ክኸውን ይግባእ። ክትሰምዕ እንከለኻ 
ኣይትጨነቕ። ብዝተኻእለካ መጠን 
ተዛነ። ብገዛእ ሓሳብካን ስምዒትካን ካብቲ 
እትሰምዖ ዘለኻ ኣይትተዓንቀጽ።
 ኣንጻር ንጡፍ ምስማዕ፡ ልኡም 

(passive) ምስማዕ እዩ። ልኡም ምስማዕ 
ዝበሃል፡ ንሓደ ሰብ ወይ ነገር ምሉእ 
ኣድህቦ ከይሃብካ ክትሰምዖ እንከለኻ እዩ። 
ንኣብነት ሬድዮ ወሊዕካ ደብዳበ ወይ 
መመልከቲ ትጽሕፍ እንተ’ሊኻ፡ እታ 
ሬድዮ እንታይ ከም እተመሓላልፍ ዘላ 
ብምሉእ ኣድህቦ ክትከታተላ ኣጸጋሚ’ዩ። 
ሙዚቃ ወሊዕና ንፍረ ነገር ወይ ግጥሚ 
ናይቲ ደርፊ ዘይንሰምዓሉ እዋን እውን 
ኣሎ። 
 ልኡም ምስማዕ ኣድማዒ ኣይኰነን። 

ምኽንያቱ ብግቡእ ኣይኰንካን ትሰምዕ 
ዘለኻ። ካልእ ነገር ኢኻ ትሰርሕ 
ዘለኻ። ምናልባት መጽሓፍ ተንብብ 

ወይ ደቂስካ ትህሉ። ኣብ ሕልሚ 
ቐትሪ (daydreaming) ክትህሉ እውን 
ትኽእል። ኣብ ከምዚ ኵነታት ኴንካ፡ ነቲ 
እተዳምጾ ብግቡእ ክትርድኦ ዝሕሰብ 
ኣይኰነን። 
  ካብቲ እነዳምጾ ክንደይ ዝኸውን 

ኢና እንዝክር? ብቕንዕና እንተ መሊስና፡ 
ሒደት ጥራይ ኢና እንዝክር። እቲ 
ምንታይሲ ብሓቂ ኣይኰንናን ሰሚዕና። 
መብዛሕትኡ ድምጺ ኣብ እዝንና ተላጊዑ 
ጥራይ እዩ ዝዕዘር።
ካብቲ ኣብ ዝተፈላለዩ ማዕከናት 

ዜና እነዳምጾ ንኽንደይ ዝኸውን ኢና 
ብግቡእ እንሰምዖ? ነቲ ብግቡእ ኣድህቦ 
ዘይሰማዕናዮ ዜና፡ ሽዑ ንሽዑ ሰብ እንተ 
ሓቲቱና ኸማን እንታይ ዓይነት ዜና 
ከም ዝሰማዕና ክንምልሰሉ ኣይንኽእልን 
ኢና። 
 ብልኡም እናሰማዕካ ኣብ ትምህርትኻ 

ኣድማዒ ክትከውን ዝሕሰብ ኣይኰነን። 
ልክዕ ከምቲ ዝዀነ ሰብ ከይጸዓረ ኣብ 
ስራሑ ክዕወት ዘይክእል ማለት እዩ። 
ንልኡም ምስማዕ ንምምዕርራይ እምበኣር፡ 
እኹል ዝዀነ ልምምድን ትምህርትን 
ይሓትት።
 ኣድህቦ ንዘይገበርናሉ ጕዳይ፡ 

ኣእምሮና ክዝክሮ የጸግሞ እዩ። ንሓደ 
ጕዳይ ብቐረባ ኣድህቦ ብምግባርን 
እናሻብ ብምድግጋምን፡ ንኣእምሮኻ 
ንጹር መልእኽቲ ትሰደሉ። እዚ ኣገዳሲ 
ስለ ዝዀነ፡ ቀጻሊ ክትግበር ዝግብኦ እዩ። 
እዚ ብቐንዱ ንምስማዕ ብኸመይ ከም 
እንማሃሮ ዘመስክር እዩ። እወ ካብ ልኡም 
ምስማዕ ንላዕሊ፡ ንጡፍ ምስማዕ ኣድማዒ 
ዝዀነሉ ምኽንያት ንጹር እዩ።
 ኣብ እዋን ንጡፍ ምስማዕ ሓያሎ 

ነገራት ከነቕልብ ዕድል ይፈጥረልና። 
ንኣብነት ሓደ ቓል ንበይኑ ክትረኽቦ 
እንከለኻን፡ ምስ ትሕዝቶ እቲ ኣትዩዎ 
ዘሎ ዓረፍተ ነገር ኣእቲኻ (in context) 
ክትትርጕሞ እንከለኻን፡ እተፈላለየ 
ትርጕም ክህብ ይኽእል እዩ። ነዚ 
ብንጥፈት ትሰምዕ እንተ ሃሊኻ ጥራይ 
ኢኻ ከተስተብህለሉ እትኽእል።
 ገለ ቃላት እውን፡ ከከም ተዛረብቶም 

ዝተቐየሩ ኰይኖም ክስምዑና ይኽእሉ። 
ምእንቲ’ዚ፡ ብንጥፈት ክንሰምዖም 
የድልየና። ንኣብነት ነታ “What’s 
up?” እትብል ናይ እንግሊዝኛ ቃል፡ 
ኣመሪካውያን “wassup” ኢሎም እዮም 
ዘድምጹዋ። ከም ገለ ተሃሚልካ እንተ 
ጸኒሕካ እምበኣር፡ እንታይ ከም ዝብሉኻ 
ዘለዉ ዘይከተቕልበሎም ትኽእል ኢኻ።
 ኣብ ንጡፍ ምስማዕ፡ እቲ ሰማዒ 

ንስምዒት ተዛራቢ ናብ ውሽጡ ኣእትዩ 
ከስተማቕሮ ይሕልን። ከምኡ ንኽትገብር፡ 
ኣብ ቃላት ናይቲ ዝዛረበካ ዘሎ ሰብ 
ኣተኵር። ካብኡ ነቲ ዝተረዳእካዮ 
ዝመሰለካ መልእኽቲ መልሰሉ። ኣብ 
መወዳእታ፡ እቲ ዝተዛረበካ ሰብ ነቲ 
ዘቕረብካሉ ጽማቝ መአረምታ ወይ 
ቅኑዕ ምዃኑ ክነግረካ ዕድል ሃቦ።

 “ምስማዕ ማግነታውን ፉልይን ኰይኑ፡ 
ፈጠራዊ ሓይሊ ድማ እዩ። ክንሰምዕ 
እንከለና፡ ኣብ መዳይ ኣተሓሳስባና ኣዐሪና 
ኢና እንምጠጥ።” - ካርል መኒንገር
 “ካብ ኣብ ምዝራብ ንላዕሊ፡ ኣብ 

ምስማዕ ዝያዳ ጥበብ ይሓትት። ምስማዕ 
ከኣ፡ ኣብ ኵሉ ዓይነት ዝምድናታት 
ኣርባሒ እዩ።” - ዳኒኤል ኪም
 

ይቕጽል

ዕለታዊ ናብራ

ትግርኛን ተዛረብቱን ኣማረ ወልደስላሰ

3.4) ቅጥዒ ረባሕታ ድርብ-ቃላት 
[ስማት] (ቤት ትምህርቲ፡ ቤት ንባብ፡ 
ሊቀ-ኻህናት፡ ቤት ክርስትያን፡ ወዲ-

ሰብ…)
ኣብ ርእሲ’ዚ፡ ብስግረ-ምውሳብ ዚህነጹ 

ቓላት ስርዓተ-ረባሕታኦም ቅጥዒ ኪስእኑ 
ተሰተውዕል። ገለ ጸሓፍቲ፡ ንቐዳማይ 
ክፋል ቃል ጥራይ፡ ካልኦት ድማ፡ 
ንኽልተኡ ቓላት፡ ዝተረፉ ንዳሕረዋይ 
ቃል ብምርባሕ ኪጽሕፉ፡ ልሙድ ተርእዮ 
ዀይኑ ይኸይድ ኣሎ። ብመሰረቱ፡ ብዛዕባ 
ድርብ-ቃላት ክሳዕ ሕጂ ዚቐርብ እማመ 
ግን፡ ነቲ መሪሕ ቃል ጥራይ ኪራባሕ 
ይሓይሽ ዚብል’ዩ።
በዚ መሰረት፡ ንኣብነት፡ ‘ቤት ክርስትያን፡ 

ቤት መቕደስ፡ ቤተ-መዘክር፡ ቤተ-
መጻሕፍቲ፡ በዓል-ነገር፡ በዓል-መዚ…’ 
ዚብሉ ብመውስቦ ኽልተ ቓላት 
ዚቘሙ [ኣ]ስማት፡ ብኣብያተ-ኽርስትያን፡ 
ኣብያተ-መቕደስ፡ ኣብያተ-መዘክር፡ 
ኣብያተ-መጽሕፍቲ፡ ሰብ-ነገር፡ ሰብ-
መዚ…ኺራብሑ ይኽእሉ። ብኣንጻር’ዚ 
ድማ፡ ብዘይካ’ቶም ብ‘ቤት’ ዚምርሑ 
ድርብ-ቃላት ይዅኑ ኻልኦት ሒደት 
ገዲፍካ፡ ዝተረፉ ብተመሳሳሊ ኣቃውማ 
ዝተዋሰቡ-ቓላት ግን፡ ንዳሕረዋይ ቃል 
ብምብዛሕ፡ ኪራብሑ ዚምረጽ ይመስል። 
በዘልማድ፡ ኣብዚ ምድብ’ዚ ኺኣትዉ 
ዚርኣዩ ድርብ-ቃላት ከኣ፡ ከም፤ ስድራ-
ቤት፡ ምሉእ-ሓሳብ፡ ክልሰ-ሓሳብ፡ ምድረ-
በዳ፡ ሕጡበ-ጽሑፍ፡ ፍረ-ነገር፡ ደገ-ሰላም፡ 
ገጸ-በረከት፡ ዓንዲ-ማእከል ወዘመሰሉ 
ረባሕታኦም፡ ‘ብስድራ-ቤታት፡ ምሉእ-
ሓሳባት፡ ክልሰ-ሓሳባት፡ ምድረ-በዳታት፡ 
ሕጡበ-ጽሑፋት፡ ዓንዲ-ማእከላት…
ኰይኖም ንኺባዝሑ፡ ባዕላቶም ቅጥዒ 
ዝሓዙ ይመስሉ። 
ካብዚ ወጻኢ፡ ንድርብ-ቃላት ብሓንሳብ 

ብኣድራጋ ክተባዝሕ ምፍታን ግን 
(ንኣብነት፤ ኣብያተ-ጽሕፈታት፡ ኣብያተ-
ትምህርትታት፡ ኣብያተ-መጽሓፍትታት፡ 
ኣብያተ-ኽርስትያናት…)፡ ንብዝሒ 
ደጊምካ ምርባሕ ስለ ዚቝጸር (ምዕሩይ 
ትግርኛ፣ 2006: 21)፡ ኪልመድ 
ኣይግባእን።
እምብኣር፡ እቲ ንቕድመ-ጥብቆ ድርብ-

ቃል ጥራይ ምብዛሕ ይሓይሽ ዚብል 
ጸቢብን ንቑጽን ሕጊ፡ ብግብሪ ዝረጠበ 
ኣይመስልን’ዩ። ስለዚ፡ ዘስርሕ መምርሒ 
ስለ ዘይመስል ድማ፡ እቲ ቕጥዒ ቛንቋ 
ዝፈጠሮ፡ ንኽልተኦም-ጥብቆታት 
(ቀዳማይ ይዅን ዳሕረዋይ ቃል) ኣብ 
ግምት ዘአቱ ስርዓተ-ረባሕታ ኺዝውተር 
ዚምረጽ ይመስል። ይዅን’ምበር፡ 
ምናልባት እዚ’ውን ከም ንድፈ-ሓሳብ 
ደኣ ይወሰድ’ምበር፡ ብዓቢኡ፡ ኣብ ጕዕዞ 
መስርሕ ምርምር ኪበስል ስለ ዚኽእል፡ 
ዝያዳ ንተመራመርቲ ዚግደፍ ዕዮ’ዩ 
ኢልካ ምስጋሩ ይሓይሽ። 

3.5) ግሲታት ትንቢት ግዜ (መትከል 
ስነ-መጐት “’ኪ/ክ’…’ዚ/ዝ’”)

ብሱሩ፡ ኣብ ምዕሩይ ስነ-ፍልጠት ቋንቋ 

ትግርኛ፡ ዛጊት ብግብሪ ኺጸጺ ዘይከኣለ 
ሕቶ እንተሎ ዀይኑ ግን፡ ኣብ ዝውታረ 
“’ኪ/ክ’…’ዚ/ዝ’”ምዃኑ ኣየካትዕን። 
ኣብዚ ብድሆ’ዚ፡ ገና ዓሚቝ ምርምር 
ኪቕጽል ይግባእ። ኣብ ቅድሚት ዚስራዕ 
ነጥቢ ኸኣ፡ ‘ቋንቋ ብባህላዊ ቕጥዑዶ፧ 
ካብ ስነ-ፍልጠታዊ ቕማረ ተመራመርቱ 
ይገራሕ፧’ ዚብል ስነ-መጐት ኪምለስ 
ዘይምኽኣሉ’ዩ። 
ቅድሚ ዝኣገረ፡ ቀንዲ መሪሕ ምዕባለ 

ቛንቋ ትግርኛ በብእዋኑ ዝተሓትመ 
መጽሓፍ ቅዱስ ምዃኑ ይእመን። 
ብርግጽ ድማ፡ ቅርጺ፡ ላዛን ትንባሀን 
ፊደላት ይዅን ስርዓተ-ስዋስው ቃላትን 
ሓረጋትን ቋንቋ ትግርኛ ምስ ግዜን ደረጃ 
ምዕባለን ተርጐምቱ ወይ ኣዳለውቲ 
መጽሓፍ ቅዱስ ኪመሓየሽ ክኢሉ’ዩ። 
መጽናዕትታት ከም ዚእምቱዎ’ውን፡ 
ኣብ ነፍሲ-ወከፍ ኽለሳ ይዅን ዳገመ-
ሕትመት መጽሓፍ ቅዱስ፡ ንደረጃን 
ጽፈትን ቋንቋኡ ዚሕግዙ መጽናዕትታትን 
ዋዕላታትን ኪግበሩ ጸኒሖም’ዮም። በዚ 
መንጽር፡ ኣብ ስነ-ጽሑፍ ቋንቋ ትግርኛ 
ረዚን ቦታ ይሕዝ ምዃኑ ኣየካትዕን። 
ስለዚ፡ መጽሓፍ ቅዱስ፡ ከም ቀዳማይ 
መወከሲ ምዕባለን ደረጃን ቋንቋ 
ትግርኛ እንተ ተወስደ’ውን፡ ከከራኽር 
ኣይክእልን። ኣብ ስነ-መጐት ‘ኪ/ዚ’ ድማ፡ 
ቋንቋ መጽሓፍ ቅዱስ ብቐዳማይ ደረጃ 
ስለ ዚስራዕ፡ ምናልባት፡ ከም ቀዳማይ 
ምንጪ (መወከሲ) ኺውሰድ ይኽእል 
ይኸውን። 
ንኣብነት፡ ከም መርኣያ ምእንቲ 

ኪኸውን፡ ኣብ ሓድሽ ኪዳንን መዝሙር 
ዳዊትን ዝሰፈሩ ገለ ሓረጋትን ምሉእ-
ሓሳባትን ክንምልከት ንኽእል፤ ንህዝቢ 
ኺነግሩ ኸለዉ፡ ካህናትን ሓለውቲ 
ቤተ-መቕደስን ሱዳቃውያንን 
መጽኡዎም፣…ጴጥሮስ፡ እዚ ቓል’ዚ 
ኺዛረብ ከሎ፡ …ምስ ጴጥርስ ዝመጽኡ 
ኣመንቲ ብቛንቋታት ኪዛረቡን ንኣምላኽ 
ኬመስግኑን ስምዑዎ፣…ዓቢዪ ኽዳን 
ዚምስል ኣቕሓ፡ ካብ ሰማይ ኪወርድ 
ከሎ…፣…ንጉስ ሄርዶስ ኣብ ሓያሎ 
ኻብታ ማሕበር ክፉእ ኪገብሮም እዩ፣…
ንሳቶም ኪመጽኡ ኸለዉ ኸኣ፡…በታ 
እትመጽእ ሰንበት’ውን፡ እዚ ቓላት’ዚ 
ለመኑዎም፣… ንሱ [እግዚኣብሄር] ንዓለም 
ብጽድቂ ኺፈርዳ፡ ንህዝብታት’ውን 
ብቕንዕና ኺዳንዮም እዩ (መዝሙር 
ዳዊት፡ መበል ታሽዓይ መዝሙር)፣… 
እቲ ዜደንቕ ሳህልኻ ኣርእዮም፡ ነቲ 
ኺሰላልዕ ዚምነ ኣንበሳ፡ ነቲ ኣብ ሕቡእ 
ዜድቢ  ሽደን ኣንበሳ ይመስል…።
ካብዚ ብዘይፍለ፡ ኣብ ባይታ እንኪርአ 

እውን፡ ዳርጋ ዝበዝሑ ኣብ ሰዋስው 
ዚመራመሩ ምሁራን ቋንቋ ትግርኛ፡ ኣብ 
ስነ-መጐት ‘ኪ/ዚ’ ረጊጾም ኣለዉ ኺብሃል 
ይክኣል። ምናልባት፡ ዝያዳ ብጭብጥታት 
ንምምጓት፡ ዛጊት ንሕትመት ዝበቕዑ 
‘መጻሕፍቲ ሰዋስው’ ብላህመቱ ምድህሳስ 
ይክኣል’ዩ። በዚ መሰረት፡ ንኣብነት፡ 
ኣብ ‘ስዋስው ትግርኛ’ ዚብል ቀዳማይ 

መበል ዓሰርተው ሓደ ክፋል

ቋንቋ ሃብቲ’ዩ...!

ብድሆታት ‘ምዕሩይ’ ስነ-ጽሕፈት ቋንቋ ትግርኛ

ፍስሃየ ኪዳነ

መጽሓፍ ኣ.ማ.ሓ. (ገጽ ፻፮)  ብዛዕባ 
‘መንቀሊን መልዓልን’ ኣብ ዚብል ንኡስ-
ኣርእስቲ፡ ንኣጠቓቕማ ‘ኪ/ዚ’ ዝምልከት 
ትንታነ ብሰፊሕ የቕርብ። ብቓላት 
ደራሲ፡ “መንቀልቲ ፊደላት ኣርባዕተ 
[ዀይኖም]፡ ንሳቶም ከኣ፤ ‘ይ፡ ት፡ እ፡ ን’ 
እዮም)። ኣብ እሱር ተግባር፡ ኵሉ ግዜ፡ 
‘ክ’ (ናይ ምትእስሳር ጠራፊ መሳርዕ) 
ለጊቡዎ ይርከብ። “ዝ’ ከኣ፡ ብዙሕ ግዜ፡ 
ብቕድሚት ናብ ዓናቕጽ ለጊቡ ይርከብ። 
‘ይ፡ ኣ፡ እ’ መንቀልቲ፡ ምስ እዞም 
ክልተ ፊደላት እዚኣቶም እንኪራኸቡ 
ይወሓጡ፡ ‘ክ፡ ዝ’ ከኣ ይልወጡ። 
ዚወሓጥ ‘እ’ እንኪኸውን ግን፡ ‘ክ፡ዝ’ 
ከይተለወጡ ይተርፉ። ኣለዋውጣኦም 
ናይ ‘ክ’ ርኢኻ፡ ናይ ‘ዝ’ እውን ከምኡ 
እዩ፡” ዚብል መምርሒ ሰፊሩ ይርከብ። 
በዚ መሰረት፡ ውጽኢት ቅማረ (ክልተ 
ፊደላት ተደሚሮም) “ክ+ይ= ኪ፡ ክ+የ= 
ኬ፡ ክ+ኣ= ከ፡ ክ+ኣ= ክ” ከም ዚህብ 
ድሕሪ ምብራህ፡ ንኣብነት፡ [ኣብ መጻኢ 
ወይ ትንቢት ግዜ] ኪደፍር፡ ኬድፍር፡ 
ከድፍር፡ ክደፍር ይብሃል፡” ብምባል 
ይድምድም። ኣብ መጽሓፍ ኣባ ያዕቆብ 
ገብረ እየሱስ (1923)’ውን፡ ኣብ ኣረባብሓ 
ኣናቕጽ ‘ኣስራው (ሰራውር ፊደላት) 
ዚብሃሉ፡ ‘ተ፡ ት፡ ነ፡ ኣ፡ እ፡ የ፡ ይ’ ምዃኖም 
ብምሕባር፡ ምሉእ ትሕዝቶ መጽሓፍ 
ብ’ኪ/ዚ’ ተገሪሑ ንረኽቦ (ንኣብነት፤ 
ኪኸፍሉዋ፡ ኪኸፍላና፡ ኣንቀጽ በጋባብ 
ኪረብሕ…፡ ኪነብረኩም፡ ኪኸውን፡ በቂ 
እዞም ዚኽተሉ እያቶም…ንምልከት)።
ብተመሳሳሊ፡ ኣብ ካልእ መጽሓፍ 

‘ሰዋስው ትግርኛ ብሰፊሑ’ (ኣማኑኤል 
ሳህለ፤1998፡ 29)’ውን፡ “ናይ ትንቢት ግዜ 
ንምቛም፡ ነቲ ናይ ህሉው ግዜ ግሲ ኣብ 
ቅድሚኡ ‘ክ’ ዚብል ፊደል ነቐምጠሉ፣ 
ኣብ ድሕሪኡ ኸኣ፡ ‘ናይ ኢዩ’ ረባሕታ 
ነንብረሉ’ ዚብል ተመሳሳሊ መምርሒ 
ድሕሪ ምቕማጥ፡ “ንሱ ይኸይድ= (ንሱ 
ኪይኸይድ ኢዩ)= ንሱ ኪኸይድ፣ ንሕና 
ንኸይድ= (ንሕና ክንኸይድ ኢና_= 
ንሕና ክንከይድ…፡” ዚብሉ ኣብነታት 
ንመረድኢ የቕርብ። 
ካልኦት ንስነ-መጐት ‘ኪ/ዚ’ ዚጣበቑ 

መጽናዕትታት’ውን፡ ብትኳቦ ኣረስዕ 
(1985፡11) ዝተደርሰ መጽሓፍ (ኣሰራርዓ 
ቓላትን ኣሰዃዅዓ ፊደላትን ትግርኛ)፣ 
‘ሰዋስው ትግርኛ (1989፡ 42) ዝኣርእስቱ 
መጽሓፍ ኣዲ ገብረ ይርከቡ። ክልተኦም 
ተመራመርቲ ቛንቋ ትግርኛ ድማ፡ 
‘ንቐተለ’ ዚብል ግሲ ብምውሳድ 
(ኣነ ክቐትል/ ‘እ’ ብክ ይወሓጥ/፡ ንሱ 
ኪቐትል/ክ ን’ይ’ ውሒጣ ‘ኪ’ ትኸውን) 
ከርእዩ ይፍትኑ። በዚ መሰረት፡ ኣቶ 
ትካቦ ኣረስዕ፡ ኣብ ኣርባብሓ ግሲታት 
ንሕጊ ሰዋስው ዘይምኽታል፡ መስርዕ 
ኸይሓዘ ይተሓናፈጽ ምዃኑ ኺምሕጸን 
ከሎ፡ ኣቶ ኣዲ ገብረ ብወገኑ፡ “ግስታት 
ምስ ነፍሲ-ወከፍ ናይ ኣካል ክንዲ-ስም፡ 
ኣብ ዝተፈላለየ ግዜ ምስ እተፈጸሙ 
ተግባራት፡ መልክዖም ይልወጡ እዮም፡
” ብምባል ይምህር። ካብዚ ብዘይርሕቕ፡ 
ካልኦት መጻሕፍቲ ሰዋስው’ውን 
(መጽሓፍ ሰዋስውን ስነ ጽሑፍን 
ትግርኛ፣ ተኪአ ተስፋይ፣ 2015፡ ገጽ 20) 
ካልኦትን (ኢታል)፡ ንስነ-መጐት ‘ኪ/ዚ’ 
ዘሀብትሙ መርትዖታት ካብ ምቕራብ 
ዓዲ ኣይውዓሉን። ካብ ዓመተ 1997 
ንደሓር ከም መምሃሪ መጽሓፍ ሓሙሻይ 
ክፍሊ ኣብ ኣገልግሎት ተመሃሮ ዝጸንሐ 
መጽሓፍ ሚኒስትሪ ትምህርቲ’ውን፡ ኣብ 
ስነ-መጐት ‘ኪ/ዚ’ ተመርኲሱ ኸም 

ዝተዳለወ፡ ውሽጣኣዊ ትሕዝቶኡ ባዕሉ 
ይምስክር። ንኣብነት፡ ‘ክንዲ-ስም ዚበሃል፡ 
ንሓደ ነገር ኣብ ክንዲ-ስሙ መስመይኡ 
ዚኾኖ ኢዩ (ገጽ 8)፡’ ዚብል ምሉእ-ሓሳብ 
ተመልከት።
ብውገኑ፡ ተመራማሪ ቛንቋ ትግርኛ 

መምህር ሃብተ ዘርአ (1982፣ 9)’ውን፡ 
ኣብ ምድላው መዝገበ-ቓላት ትግርኛ 
ተመኵሮኡ ንምክፋል ኣብ ዝጸሓፎ 
መጽናዕታዊ ዓንቀጽ፡ ‘ክ-ኪ፣ ዝ-ዚ’ ኣብ 
ትሕቲ ዚብል ንኡስ-ኣርእስቲ (ናይ 
ረባሕታ ዓናቅጽ ናይ ዘሎን ናይ ዚመጽእ 
ግዝያት)፡ “ብ ‘እ’ ዚጅምር ቃል (ናይ 
ቀዳማይ ኣካል ሓደ ወይ ኣነ ዚብል) 
ብቕድሚኡ ‘ክ ወይ ዝ’ እንተ ደኣ 
ኣልዩ ይጠፍእ (ንኣብነት፡ ክእጽሕፍ 
እየ= ክጽሕፍ እየ)፣ ብ’ይ’ ዚጅምር ቃል 
ብቕድሚኡ ‘ክ ወይ ዝ’ እንተ ደኣ 
ኣልዩ፡ ንሱ ጠፊኡ፡ ‘ክ’ ናብ ‘ኪ’፣ ‘ዝ’ 
ናብ ‘ዚ’ ይልወጥ (ንኣብነት፡ ክይጽሕፍ 
እዩ= ኪጽሕፍ እዩ ንሱ እዩ ዝይመጽእ= 
ንሱ እዩ ዚመጽእ) ዚብል ሓሳብ ኣስፊሩ 
ይርከብ።
ብኣንጻር’ዚ፡ ምናልባት ብዓቐን ይዅን 

ዓይነት ደኣ ኽንድ’ቲ ኣይኰኑን’ምበር፡ 
ንስነ-መጐት ‘ኪ/ዚ’ ዚጻረሩ ምሁራን 
ይዅኑ መጐተታት’ውን፡ ሳሕቲ ኪቐርቡ 
ይፍተኑ እዮም። እዞም ንስነ-መጐት 
‘ኪ/ዚ’ ዚነጽጉ ትንታነታት ከኣ፡ ብሕጊ 
ስነ-መጐት ስነ-ኣደማምጻ ፊደላት ትግርኛ 
(Phonology) ‘ክ+ይ=ኪ’ ንዚብል 
ቅማረ ኺምጐቱ ይህቅኑ። ብመሰረት 
ኪጸልዉሎም ዚፍትኑ መርትዖታት 
ድማ፡ “ምኽንያቱ፡ ፊደል ሳድስ ምስ 
ፊደል ሳድስ ተደሚሩ፡ ሳልስ ኪህብ ስለ 
ዘይክእል፡ ‘ክ+ይ= ክ እምበር፡ ‘ክ+ይ=ኪ’ 
ኪኸውን ልክዕ ኣይኰነን፣ እንታይ ደኣ፡ 
‘ክ+ዪ=ኪ’ ኪህብ ግን፡ ውጽኢቱ ቕኑዕ’ዩ፡” 
ብምባል፡ ኪረትዑ ይህቅኑ። ይዅን’ምበር፡ 
ብዘቕርቡዎ ስነ-መጐት ንኣእምሮ 
ተመራመርቲ ሰዋስው ቋንቋ ትግርኛ 
ዛጊት ከእምኑ ይዅን ኪዅሕኵሑ 
ኣይክኣሉን ኪብሃል ይክኣል። 
እምብኣር፡ በዞም ነንሓድሕዶም ዛጊት 

ኪቀራረቡ ወይ ኪሰማምዑ ዘይከኣሉ 
መጐተ ተመራመርቲ ቛንቋ ትግርኛ፡ 
ኣጠቓቕማ ‘ግሲታት ትንቢት ግዜ’ ገና 
ኣብ ሰንፈላል መደምደምታ ይርከብ። 
ካብዚ ዚብገስ፡ ዳርጋ ኵሎም ኣብ ምርምር 
ሰዋስው ቋንቋ ትግርኛ ዚግደሱ ጸሓፍቲ፡ 
ንስነ-መጐት ‘ኪ/ዚ’ ብምርዓም ኪጽሕፉ 
ይመርጹ። እቶም ዝበዝሑ ጸሓፍቲ (ስነ-
ጽሑፍ፡ ታሪኽ ይዅኑ ዓንቀጻት) ግን፡ 
ብባህሊ ንዝተለምደ ያታዊ ስነ-መጐት 
ኪኽተሉ ይርኣዩ። በዚ ይዅን በቲ ድማ፡ 
ኣብ ስነ-ፍልጠት ‘ግሲታት ትንቢት ግዜ 
(‘ኪ/ዚ’)’ ዘሎ ኣመላኽኽታ ንምጽባብ፡ 
ገና ብዕዮ ምርምር ኪበስል ትጽቢታት 
ይግበር።  
ብሓጺሩ፡ ንቓላት ተመራማሪ መምህር 

ሃብተ ዘርአ ምስትምቓር ጥራይ ኣኻሊ 
ይመስል፤ “…ስሩዕን ጽፉፍን ሰዋስዋዊ 
ሕጊ ዝተኸተለ ኣጸሓሕፋ ኸምዚ [‘ብስነ-
መጐት‘ኪ-ዚ’] ኪኸውን ይግባእ። ግዳ፡ 
ልምዳዊ ኣደማምጻና ፈጺሙ ኣይሕሉዎን 
እዩ። [ምኽንያቱ]፡ ‘ኪ-ዚ’ እናበለ ዚዛረብ 
ኣዝዩ ውሑድ ወይ ሳሕቲ እዩ። ኣነ፡ ሕጊ 
ሰዋስው ኪኽበር እፈቱ፣ ኣብ ጽሕፈተይ 
እውን ይምስከር። ግን፡ ልምዲ ዘይድግፎ 
ሕጊ ምኽታል፡ ከም ጨው ዝነግሖ ምግቢ 
ዀይኑ ይስምዓኒ። ንኻልኦት’ውን፡ ከምኡ 
ኸም ዚስምዖም ፍሉጥ እዩ። ስለዚ፡ እዚ 
ሓሳብ’ዚ ብድምጺ ጉባኤ ተሳተፍቲ 

ሰሚናር ውሳነ ኺወሃቦ አተሓሳስብ።” 
ስለዚ፡ እዚ ሕቶ’ዚ ብግብሪ ኺጸጽን 
መዕለቢ ኺረክብን ኪኽእል፡ መጽናዕታዊ 
ጽሑፋት ይዅን ነዚ ዘጽዕን ስምምዕ 
ሊቃውንቲ ወይ ዋዕላ ኸም ቀዳማይ 
ቅድመ-ኵነት ይጥለብ።   

3.6) ግሲታት ምዃን (እየ/ኢዩ…
ኢዮም/እዮም)

ብሓፈሻ፡ ኣብ ኣጠቓቕማ ‘ግስታት 
ምዃን [Coupla] (እየ/ኢዩ…ኢዮም/
እዮም)’ ዳርጋ ብፍኑው ኪዝውተር ይርአ 
ኣሎ። ብግብሪ ድማ፡ ‘ግሲታት ምዃን፡’ 
ኣብ ሓደ ጽሑፍ ንመዕጸዊ ምሉእ-ሓሳብ 
ስለ ዚጠቕሙ፡ ብብዝሒ ዚዝውተሩ 
ቓላት ምዃኖም ኪዝንጋዕ ኣይክእልን። 
በዚ መሰረት፡ ልዑል ኣገልግሎት ስለ 
ዘሎዎም፡ ኣዝዮም ኣገደስቲ ቓላት 
እዮም። ምናልባት፡ ግምት ደኣ ስኢኑ 
ይኸውን’ምበር፡ ዝውታረ ‘ግሲታት 
ምዃን’ ብስሩዕ ስነ-መጐት ኪበስል 
ኪኽእል ዚእግም ኣይመስልን። ፈለማ፡ 
ዛጊት ኣብ መዓላ ኻብ ዘሎዉ መጽሓፍቲ 
ሰዋስው ዚኽተሉዎ ኣገባብ ክንምልከት 
ንፈትን፤ 
ንኣብነት፡ ኣብ ከርሲ መጽሓፍ 

‘ሰዋስው ትግርኛ (ኣ.ማ.ሓ.) ብዛዕባ 
ኣጠቓቕማ ‘ግሲታት ምዃን’ እንተ 
ሓቲትና፡ ቅድሚ ዓሌት ‘የ’ ዘሎዉ 
ፊደላት “ኢ’ ምዝውታሮም ነስተብህል፤ 
ንኣብነት፡ ስነ-ስርዓት እንታይ ማለት ኢዩ 
(216)፤…ጊዜ ዓቢይን ብሉጽን ሃብቲ 
ኢዩ (ገጽ 35)፤ ሓገዝቲ ዓናቕጽ…
ንሳቶም ከዓ እዚኣቶም ኢዮም፤ ኢዩ፡ኢያ፡
ኢዮም፡ኢየን፡ኢየ… (ገጽ 35) ኪዝውተር 
ትዕዘብ። ብተመሳሳሊ፡ ‘መጽሓፍ ሰዋስው 
ትግርኛ ብሰፊሑ’ ድማ፡ (ኣበይ  ኢዩ፧…
ኣነ እየ፡ ንሱ እዩ(123) ክትጥቀም 
ተስተብህል። ካብዚ ብዘይፍለ፡ መጽሓፍ 
ሰዋስው ትግርኛ (ኣዲ ገብረ፣ 12-14 ) 
ብግደኣ’ውን፡ ኣብ ኵሎም ኣካላት ክንዲ 
ስማት ብማዕረ፡ “ኣነ ኣንስታይ ኢየ፣ ንሱ 
(ክንድ-ስም) ኢዩ…፤ …ኣይጽግሞን ኢዩ፤ 
…ቃላት ኢዮም፡” ኣስፊራ ትርከብ። 
‘ሰዋስው መስተምሃሪ ትግርኛ ንዚመሃሩ 
ቘላዑ’ ዚብል መጽሓፍ ኣባ ያዕቆብ ገብረ 
እየሱስ’ውን (1923)’ውን፡ ‘ኣነ ኢየ፣ ንሱ 
ኢዩ፣ ንሳቶም ኢዮም፣ ንሳቶም ኢያቶም፣ 
ንሳተን ኢየን፣ ንሳተን ኢያተን፣’ ብምባል፡ 
ንዅሎም ክንዲ-ኣስማት ብጃምላ ‘ኢ’ 
የዘውትር።

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲ
እ ዚ 
ሰሙን

“ዓለም፡ ገዛእ-ርእስና ነትርረላ ዝዓበየት ጂምናዝዩም 
እያ።”

 - Swami Vivekanada

ኵርናዕ
ተ
ማ
ሃ
ሮ

ሱራፌል ተስፋብሩኽ

ኵርናዕ ተመሃሮ ሌላ
ምስ ታሪኽ ህይወት ስነ-ፍልጠተኛታን መሃዝቲን ብሓጺሩ ዘላሊ 

ነይልስ ቦሆር

ምስ ስነ-ፍልጠተኛታትን መሃዝቲን 

እንግሊዝኛ Common mistakes
ምስ እንግሊዝኛ ዝተሓሓዙ ትምህርታዊ ትሕቶታት

MISCELLANEOUS EXAMPLES

1. The unrelated participle.

      Don’t say: Being in haste, the door was left open.

      Say: being in haste, he left the door open.

Care must be taken to provide the logical subject relating 
to the participial phrase. In the sentence given, the logical 
subject to “being in haste” is, of course, “he” and not “the 
door.”

2. The question phrase “isn’t it?” misused.

      Don’t say: He played well yesterday, isn’t it?

      Say: He played well yesterday, isn’t he?

The question phrase “isn’t it” is used only when the 
preceding statement contains the word “is”: as, “It is a hot 
day, isn’t it?”

NOTE. In this form of question, the same tense and person 
must be used as in the preceding statement and the correct 
auxiliary must be used. If, however, the preceding statement 
is in the negative form, the question phrase omits “not.” 
Thus we say: 

a. They have a holyday, haven’t they?

   They haven’t a holiday, have they?

b. You speak English, don’t you?

   You don’t speak French, do you?

c. He is very tired, isn’t he?

   He is not very tired, is he?

  

Source: COMMON MISTAKES IN ENGLISH

በላሕቲ ዲኹም? - እንሆ በሉ ፈተና

ግ
ድ
ል

ንብልሒ ተመሃሮ ዝሕግዝ ኣዘናጋዒ ግድላት

ስ ት ሪ ም ኮ
እዚ ጸወታ ወይ ግድል “ስትሪምኮ” ይብሃል። ንሰዶኮ ዝመስል ጸወታ 

እዩ። እዚ ብግራባርቻክ ዝተባህሉ ስድራ ዝተማህዘ ኰይኑ፡ ኣብ ክልሰ-ሓሳባት 
ትርብዒት - ናይ ላቲን ፈላጥ ስነ-ቍጽሪ ሊዮናርዶ ኢለር (18 ክፍለ-ዘመን) 
ዝተመርኰሰ እዩ።

ኣገባብ ኣጸዋውታኡ፥ ኣብዛ ትርእዩዋ ሰደቓ፡ 6ተ ብ6ተ ዝተሰርዓ ዓንኬላት 
ኣለዋ። እዘን ዓንኬላ ቍጽሪታት እየን ዝሕዛ። ካብ 1 ክሳብ 6 ድማ ይምልኣ። 
ካብ 1 ክሳብ 6 ዘለዉ ቍጽሪታት ንትኹልን ንጋድምን ልክዕ ከም ሰዱኮ 
ክድገሙ የብሎምን። ኣብቶም ብመስመር ተራኺቦም ዘለዉ ዓንኬላት’ውን 
ክድገም የብሉን። 

(መልሲ፡ ካብ 1 ክሳብ 6 ዘለው ቍጽሪታት ንትኹል፡ ንጋድምን ብሕንጻጽ 
ተታሒዞምን ኣብ ዝርከቡ ዓንኬላት ክድገሙ የብሎምን።)

ኣብ ገለኡ ስድራ፡ ቦዅሪ ንፉዕ እንተ ዀይኑ ዝሰዓቡ ንፉዓት 

ክዀኑ ይረአ። ሓደ እንዳ ጽርበት ዕንጨይቲ ዝሰርሕ ኣቦ፡ ደቁ 

ኣተሓሕዛ ሞደሻን መስማርን ዝጠፍኦም ኣይኰነን። ዝበዝሐ 

ግዜ መጻኢኦም’ውን ኣብኡ ዝተመርኰሰ ክኸውን ንቡር’ዩ። 

ንህይወት በቲ ምስኦም ዝዓበየ ሞያ ክርእዩዋን ክገልጹዋን 

ኣይጽገሙን። ኣብ ገለኡ ኵሎም ኣባላት ናይ ሓንቲ ስድራ ኣብ 

ናይ ትምህርቲ ህይወቶም ብሉጻት ኰይኖም ክወጽኡ እንከለዉ፡ 

ምናልባት ፍሉይ ርእሲ ከም ዝተዓደሎም ጌርካ ይቝጸር እዩ። 

በንጻሩ ሓደ’ኳ ካልኣይ ደረጃ ዝወደአ ዘይብላ ስድራ’ውን 

ኣይትሰኣንን እያ፣ “ትምህርቲ ብገዛና ኣይመባልዕትናን እያ፡” 

ወይ “ዓባይ በጊዕ ሒዛተን ትጠፍእ፡” ክብሉ ኢና ንሰምዖም። 

ምናልባት ክጸልዎም ዝኽእል ሰብ ስኢኖም ይዀኑ። “ዝጸልወኒ 

ስኢነ”፡ “ቅድመይ ንፉዕ ስለ ዘየለ” ወይ “ኣብ ገዛ ዝሕግዘኒ 

ስለ ዘየለ” እናበልና ዘይምንፋዕና ምኽንያት ንህበሉ ኣይኰነን 

ብርግጽ። ምንፋዕን ምሕማቕን ንዅልና ሓደ’ዩ ዝብጸሓና። 

ኣብ ኬሚስትሪ ካልኣይ ደረጃ ፈለማ ብዛዕባ ኣቃውማ 

ኣቶማዊ ቅርጺ ንምሃር ኢና። እዚ ሎሚ ተበጺሑ ዘሎ 

ፍልጠት ብዛዕባ ኣቶም በብደረጃኡ ቀስ ኢሉ ዝማዕበለ ኰይኑ፡ 

ገና ሕጂ’ውን እንተ ዀነ ስነ-ፍልጠኛታት መጽናዕትታቶም 

ይቕጽሉዎ ኣለዉ። ፈለማ ኣቶም ሓደ ከቢብ ስጡም ክቢ 

(sphere) ምዃኑ ተገሊጹ። ስነ-ፍልጠተኛታት ነታ ሓንቲ 

ፍልጠት ካልእ ዕምቈት እናወሰኹ፡ እዚ ሎሚ እንፈልጦ ቅርጺ 

ኣቶም በጺሖሞ። ሓደ ኣቶም ክልተ ክፋላት ዘለዎ ኰይኑ፡ 

ኒክለስን ኣብ ዙርያኡ ዝርከቡ ኤለክትሮናት ዝሓዙ ዓንኬላትን 

ዘጠቓለለ እዩ። ኒክለስ እወታዊ ቻርጅ ኣለዎ፣ ንፕሮተንን 

ኑይትሮንን ኣብ ውሽጡ ሓቚፍዎም ድማ ይርከብ። ኒክለስ 

ብተወሳኺ ነቶም ኣብ ዙርያኡ ዝርከቡ ኤለክትሮናት ናብኡ 

ስሒቡ ይሕዞም። ኤለክትሮን ድማ ኣሉታዊ ቻርጅ ዝውንኑ 

ኰይኖም ኣብ ክሊ ኒክለስ ኣብ ነናቶም ዓንኬል ተቐሚጦም 

ንረኽቦም። ዝዀነ ኤለክትሮን ካብ ሓደ ዓንኬል ናብ ካልእ 

ክዘልል ከም ዝኽእል ድሒሩ’ዩ ተፈሊጡ። ነፍሲ-ወከፍ ዓንኬል 

(ሸል) ናቱ መጠን ጸዓት ክህሉዎ እንከሎ፡ ኣብ ዝዓበየን ዝነኣሰን 

ዓንኬል ዘሎ ኤለክትሮን፡ መጠን ዘድልዮ ጸዓት ይፈላለ እዩ። 

ነዚ ዓውዲ ዘጽንዕ “ኳንተም ፊዚክስ” ይበሃል። ኣብዚ ኣቶማዊ 

መጽናዕቲ ዓቢ ኣበርክቶ ብምግባሩ ናይ ፊዚክስ ዓለማዊ 

ሽልማት ኖበል ዝተቐበለ ነይልስ ቦሆር እዩ።

ዴንማርካዊ ነይልስ ቦሆር ብጥቅምቲ 1885 ኣብ ኮፐንሃገን 

ካብ ኣዝዮም ዕዉታት ስነ-ፍልጠተኛታት ስድራ ተወሊዱ። 

ኣቦኡ ናይ ፊዝዮሎጂ ፕሮፌሰር፡ ሓው ሃራልድ ከኣ ዓቢ ፈላጥ 

ስነ-ቍጽሪ እዩ። ቦሆር ኣብ ኮፐንሃገን ዩኒቨርሲቲ ካብ 1903 

ክሳብ 1911 ዓ.ም. ትምህርቱ ድሕሪ ምክትታሉ ብፊዚክስ 

ማዕርግ ዶክትሬት ተቐበለ። ንኣርባዕተ ዓመታት ኣብ ትሕቲ 

ራዘርፎርድ ኣብ ማንቸስተር ዝያዳ ክልሰ-ሓሳባዊን ግብራውን 

ትምህርቲ ተኸታቲሉ። (ራዘርፎርድ፡ ሓደ ካብቶም መሰረታዊ 

ፍልጠት ኣቶም ዝሃቡ ቀዳሞት ስነ-ፍልጠተኛታት እዩ።) 

ብ1916 ናብ ኮፐንሃገን ተመሊሱ ፕሮፌሰር ፊዚክስ ኰይኑ 

ክሰርሕ ጀሚሩ። ድሕሪ ኣርባዕተ ናይ ስራሕ ዓመታት ቀዳማይ 

ዳሬክተር ኢንስቲቱት ክለሰ-ሓሳብ ፊዚክስ ኰይኑ ክሰርሕ 

ጀመረ። እዛ ናይ ቦሆር ኢንስቲቱት ቀልጢፉ ሽማ ብምዕባዩ፡ 

ብዙሓት ንኽበጽሑዋ ባህጊ ከሕድሩ ከኣሉ። ንኣብ ዓለም 

ዝነበሩ ዝበለጹ ፈላጣት ፊዚክስ መአከቢቶም ድማ ኰነት። 

ቦሆር ኣብቲ ብ1900 ዝተኣታተወ “ኳንተም ኢነርጂ” 

ብምምርኳስ ንኣቃውማ ኣቶምን መለኲልን ዝገልጽ መጽናዕቱ 

ኣሕተሞ። ንቀዋምነት ሓደ ኣቶም (stability) ንኽገልጽ 

ከም ዝተሸገረ ድማ ተገምጊሙ። 

እንተዀነ ቀጺሉ ኣብ ምዕባለ ክልሰ-

ሓሳብ “ኳንተም” ዝገበሮ ጻዕሪ ኣገዳሲ 

ኣበርክቶ’ዩ ነይሩ። ብዘይካ’ዚ ኣብ 

ድህሰሳ ሬድዮኣክቲቭ ባእታታት 

ብኽብሪ ይጽዋዕ እዩ። 

ኣደ ቦሆር ናይ ኣይሁድ ዓሌት ነበራ። 

ኣይህዱዋያን ብጀርመናዊ ስርዓት ናዚ 

ይእሰሩ፡ ይቕንጸሉን ኣብ ሓዊ ይጥበሱን 

ስለ ዝነበሩ፡ ካብታ ብስርዓት ናዚ 

ተጎቢጣ ዝነበረት ዴንማርክ ናብ ሎስ-

ኣልሞስ ኣመሪካ ገዓዙ። ኣብ ኣመሪካ 

ናብ ኣቶማዊ ቦምባታት ዘዳሉ ዝነበረ 

ትካል ብምሕዋስ ፕሮጀክታት ክመርሕ 

ጀሚሩ። እቲ ዝነበረ ኲናት ምስ ዓረፈ፡ 

ምስ ከምኡ ስነ-ፍልጠተኛታት ብምዃን 

ኣቶም ኣብ ሰለማዊ መዓላ ዝውዕለሉ 

መገዲ ከጽንዑ ጀመሩ። ብ1955 

ኣብ ጀኔቫ ብዝተገብረ ርክብ “ኣቶም 

ንሰላም” (Atom for Peace) እትበሃል 

ማሕበር ብድፍኢቱ ተመስረተት።

ቦሆር ኣብ ኣቶማዊ ቅርጺ ብዝገበሮ 

መጽናዕቲታት ዓቢ ዝላ ብምንባሩ 

ንዓለማዊ ሽልማት ኖበል በቐዐ። ኣይግ 

(ወዲ ሃራልድ ሓው) ከኣ እዛ ክብሪ 

ናይ ሓው-ኣቦኡ ብ1975 ብፊዚክስ 

ጨበጣ።

***

1. Teacher: I told you to stand at the end of 
the line?

Pupil: I tried, but there was someone already 
there!

2. A little girl had just finished her first week of 
school. “I’m wasting my time,” she said to her 
mother. “I can’t read, I can’t write – and they 
won’t let me talk!”

Aryam and Biety
Warsay Yikallo Sec. School - Sawa

source: jokes of school
FANY JOKES!

ጸጋታት ባሕሪ
መኮነን ሺሻይ

ብምትሕብባር ሚኒስትሪ ሃብቲ ባሕሪ ዝዳሎ ዓምዲ

ኮራል
ጸዓት ክረኽቡ ይኽእሉ። ብሓፈሻ ኩሎም ኣልጌ 
‘ክሎሮፊል’ ዝበሃል ግዛዕ ስለዘሎዎም፡ ከምቶም ናይ መሬት 
ኣትክልቲ መግቦም ባዕላቶም ብምድላው፡ መሰረታውያን 
ኣፍረይቲ (primary producer) ባሕሪ እዮም። ብዘይ 
ህላወ ኣልጌ ኩሎም ዓሳታትን ዕምባባታት ባሕሪን 
ክነብሩ ኣይምኸኣሉን። ዳርጋ 30 ካብ ሚኢቲ ብኸምዚ 
ዝነብሩ ዕምባባታት ባሕሪ ኣካላቶም ብኸምዞም ዓይነት 
ኣልጌ ዝቖመ ብምዃኑ፣ ዕምባባታት ባሕሪ ቡናዊ ሕብሪ 
ንኽህልዎም የኽእሎም። ‘ዙዛንትሊን’ ናይ ጸሓይ ብርሃንን 
ካብ ዕምባባታት ባሕሪ ዝወጹ ካርቦን ዳይኦክሳይድን 
ተጠቂሞም መግቢ ብምድላው ንምንባባታት ባሕሪ ከም 
ምንጪ መግቢ ኮይኖም የገልግሉዎም፣ ከም ኣምሳይኡ 
ከኣ ዕምባባታት ባሕሪ ነዞም ኣትክልቲ ባሕሪ የዕቍቡዎምን 
ይከላኸሉሎምን። 
ኣብ ግዜ ወጥሪ ንኣብነት ሙቐት ማይ ባሕሪ ካብ 

ንቡር ንላዕሊ ኣብ ዝውስኸሉ እዋናት፣ ዕምባባታት ባሕሪ 
ንኣብ ውሽጦም ዝተዓቝቡ ዙዛንትሊን ናብ ግዳም 
ስለዝጕሕፉዎም ናብ ጻዕዳ ሕብሪ ይቕየሩ። እዚ መስርሕ 
ድማ፡ ብረዛ ሕብሪ ዕምበባታት ባሕሪ (coral bleaching) 
ተባሂሉ ይጽዋዕ። እዚ መስርሕ እንተደኣ ግዜ ወሲዱ፣ 
ዕምባባታት ባሕሪ ብጥምየት ክሞቱ ይኽእሉ። እንተኾነ 
ንቡር ኩነታት ባሕሪ ምስ ተመልሰ ዕምባባታት ባሕሪ 
ዳግማይ ምስ ካልኦት ኣልጌ ዝምድና ብምግባር ንቡር 
ሂወቶም ይቕጽሉ። ብኸምዚ ዓይነት ዝምድና ዝነብሩ 
ዕምባባታት ባሕሪ ብርሃን ጸሓይ ኣዝዩ ስለ ዘገድሶም ካብ 
60 ሜትሮ ንታሕቲ ዘሎ ዕምቆት ክነብሩ ኣይክእሉን። 
ምኽንያቱ ጩራ ጸሓይ ብርሃን ኣብ ጽሩይ ማይ ባሕሪ 
(ዘይተዘርገ) ኣስታት 60 ሜትሮ ሰንጢቑ ክበጽሕ 
ስለዝኽእል’ዩ። እንተኾነ ብኻልእ ኣገባብ ኣነባብራ ዝነብሩ፣ 
ዕምበባታት ባሕሪ ክሳዕ 3,000 ሜትሮ ዘሎ ዝርገሐ 
ዕምቆት ክርከቡ ይኽእሉ። ሳሕቲ’ውን ብውሑድ ዓቐን 
ኣብ ቆረርቲ ቦታታት ኬፕ ራዝ ስኮትላንድ፣ ገማግም 
ሰሜናዊ ዋሽንግተን ወዘተ. ይረኣዩ’ዮም።
 ኣብዚ እዋን ብሰንኪ ምውሳኽ ዋዒ ዓለም፣ ዕምባባታት 

ባሕሪ ዓለም ሓደጋ ምጽናት ኣንጸላልዩዎም ከምዘሎ 
ተመራመርቲ ስነ-ህይወት ባሕሪ ወትሩ ምሕጽንታ ምስ 
ኣቕረቡ እዮም። ኣውስትራልያዊ ውሩይ ተመራማሪ 
ዕምባባታት ባሕሪ ዶክተር ቨሮን፣ ብዛዕባ ዕምባባታት 
ቀይሕ ባሕሪ ኤርትራ ኣመልኪቱ ሓፈሻዊ ትዕዝብቱ 
ክገልጽ እንከሎ፣ ብተዛማዲ ኣብ ዝሓሹ ኩነታት ከምዘለዉ 
እንተኾነ እቲ ዝላዓለ ክጻወሩዎ ዝኽእሉ ጥርዚ ሙቐት 
ከም ዝበጽሑን ይሕብር።
ዕምባባታት ባሕሪ ብኽልተ ዓይነታት ኣገባብ ምርባሕ 

ማለት ወሲባዊን (sexual) ኢወሲባዊን (asexual) ይፋረዩ። 
ገለ ዓሌታት ዕምባባታት ባሕሪ ሓደ ጾታ ጥራይ ክህልዎም 
እንከሎ፡ ካልኦት ዓሌታት ከኣ ክልቲኡ ጾታታት ኣብ 
ሓደ ኣካል ይርከቡ። እንተኾነ መብዛሕቲኦም ዕምባባታት 
ባሕሪ ብወሲባዊ ኣገባብ ምርባሕ ይፋረዩ። እንቋቚሖን 
ዘርኢ ተባዕታይን ናብ ማይ ተለቒቖም ብምርኻብ ጽግያ 
(fertilization) ድሕሪ ምፍጣሩ፣ ዝተፈላለዩ መስርሕ 
ደረጃ ዕብየት ብምሕላፍ ናብ እኹላት ዕምባባታት ባሕሪ 
ይበጽሑ። ምልቃቕ እንቋቝሖን ዘርኢ ተባዕታይን 
ብምቅይያር ሙቐት ባሕሪ፣ ንውሓት መዓልቲ፣ ዑደት 
ወርሕን ቀመማዊ ትሕዝቶ ባሕርን ይውሰን። እዞም 
ዝተጠቕሱ ረቛሒታት ዕምባባታት ባሕሪ፡ ጽገኦም 
ኣብ ሓደ ህሞት ንኽለቁ ዘኽእሉዎም ኣመታት ወይ 
ምልክታት’ዮም። መብዛሕቲኡ እዋናት ከምዚ ዓይነት 
ወሲብ ኣብ ግዜ ለይቲ ይካየድ።
ኢወሲባዊ ስርዓተ-ምፍራይ ዕምበባታት ባሕሪ፡ ብኽልተ 

መንገድታት ይካየዱ። እቲ ቀዳማይ ‘Budding’ ዝበሃል 
ኮይኑ ካብ ጐድኒ ሓደ እኹል ዕምባባ ባሕሪ፣ ብቝሊ 
መሰል ጫሌዳ ጠጢዑ ብምውጻእ፡ ድሕሪ ዝተወሰነ 
መስርሕ ደረጃ ዕብየት ተፈልዩ ርእሱ ዝኸኣለ ዕምባባ 
ባሕሪ ይኸውን። እቲ ካልኣይ ድማ ‘Division’ ዝበሃል 
ዓይነት ኢወሲባዊ ምርባሕ ኮይኑ፡ ሓደ እኹል ዕምባባ 
ባሕሪ ናብ ክልተ ንትኹል ወይ ንጋድም ብምምቃል፣ 
ነፍሲ-ወከፍ ፍርቂ ምቃል እናዓበየ ነቲ ዝተረፈ ፍርቂ ኣካል 
ብምምላእ ናብ እኹላት ዕምባባታት ባሕሪ ይበጽሑ።
ፖሊፕ ዕምባባታት ባሕሪ ካልስየም ካርቦኔት 

ብምምንጫው፣ ነንሓድሕዶም ተለጋጊቦም ጫካ ወይ 
ዱር ዕምባባታት ባሕሪ ከማዕብሉ ይኽእሉ። ጫካ 
ዕምባባታት ባሕሪ (Coral reef) ርእሱ ዝኸኣለ ስርዓተ-
ኣከባቢ ብምዃኑ ብስነ-ህይወት ኮነ ቁጠባ ኣዝዩ ኣገዳሲ’ዩ። 
እዚ ስርዓተ-ኣከባቢ ትሕቲ ሓደ ሚእታዊት ስፍሓት ናይ 
ጠቕላላ ማያዊ ዓለም ዝሕዝ’ኳ እንተኾነ፣ ሰፈራ ናይ 
25 ካብ ሚእቲ ዝተፈላለዩ ፍጡራት ባሕሪ ብምዃኑ 
ብተመራመርቲ ስነ-ህይወት ባሕሪ ፍሉይ ጠመተ 
ይወሃቦ። ኣብ ገማግም ባሕሪ ቅናት ትሮፒክ ዝነብሩ 
ሕብረተ-ሰባት መዓልታዊ መነባብሮኦም ኣብዚ ስርዓተ-
ኣከባቢ ዝተሞርኮሰ’ዩ። ብዘይካ’ዚ ዕምባባታት ባሕሪ ኣብ 
ሕክምና፡ መመላኽዒ፡ መህነጺ ኣባይቲ ወዘተ. ዕዙዝ ተራ 
ይጻወት። 
ዱር ዕምባባታት ባሕሪ ግርማ ዘሎዎም ኣዝዮም 

ማረኽቲ ብምዃኖም፣ ኣብ ከምዚ ቦታ ናይ ትሕቲ 
ባሕሪ ዳይቭ (ጥልቃ) እንተገይርካ ንሓዋሩ ዘይርሳዕ 
ጦብላሕታ ይገድፈልካ። ብኸምዚ ድማ ከም መስሕብ 
ቱሪዝም ኮይኖም ከገልግሉ ይኽእሉ። ዓለማዊ ቁጠባ 
ብሓርፋፍ ገምጋም ዋጋ ዕምባባታት ባሕሪ ምስ ቱሪዝም 
ብምትሕሓዝ ዓመታዊ ካብ 29.8-375 ቢልዮን ዶላር 
ከም ዝኾነ ይንገር። ገማግም ባሕሪ ኤርትራ ንቱሪዝማዊ 
መስሕብ ክኾና ዝኽእላ ደሴታት ከም በዓል ደሴ፡ ማዶት፡ 
ናኹራ፡ ኩንዱቡል፡ ዱርገላ፡ ዳህላክ፡ ሙጀዲሕ ወዘተ. 
ዝውንን ድንቂ ተፈጥሮኣዊ ጸጋታት ቱሪዝም ዘለዎ 

ቦታ’ዩ። ኣብዘን ደሴታት እትገብሮ ጥልቃ፡ ኣብ ትሕቲ 
ማያዊ ገነት ከምዝኣተኻ’ዩ።
ዓሳታት ዕምባባታት ባሕሪ፡ ዝተፈላለዩ ማረኽቲ ሕብርታት 

ዝውንኑ ብምዃኖም፡ ኣብ መላእ ዓለም ንመመላኽዒ 
ተባሂሎም ካብን ናብን ዝግበር ንግዲ ክሳብ 70 ቢልዮን 
ዶላር ይበጽሕ። ኣብ ኤርትራ ዝርከቡ ንመወቀቢ ዝኾኑ 
ዓሳታት ዕምባባታት ባሕሪ (Ornamental fish) ዝበለጹን 
ልዑል ዋጋ ከውጽኡ ዝኽእሉን ምዃኖም፡ ድሮ ተጸኒዖም 
ኣለዉ። ስለ’ዚ ኣብ ቀጻሊ ወፍሪ ተገይሩ እዞም ዕቑር 
ጸጋታት ብዝግባእ እንተ ተማሕዲሮምን ተመዝሚዞምን፡ 
ኣብ ቁጠባ ሃገር ክህልዎም ዝኽእል ኣበርክቶ ክንዲ 
ምንታይ ምዃኑ ንምግማቱ ኣየጸግምን።
ኣብዚ እዋን ብሰንኪ ምውሳኽ ዋዒ ዓለም፣ ዘይቅርዑይ 

ምሕደራን ምዝመዛን፡ ብከላ ማይ ባሕሪ፡ ዕደና ዕምባባታት 
ባሕሪ፡ ምውሳኽ ምጸት ማይ ባሕሪ (acidification) ወዘተ 
ዝኣመሰሉ ረቛሒታት ዱር ዕምባባታት ባሕሪ ዓለም ሓደጋ 
ኣንጸላልይዎ ከምዘሎ ተመራመርቲ ስነ-ህይወት ባሕሪ 
ወትሩ ምሕጽንታ ምስ ኣቕረቡ’ዮም። ግቡእ ምሕደራ፡ 
ሕዛእቲ ምግባር፡ ምብራኽ ንቕሓት ገማግም ሕብረተ-
ሰባት ወዘተ. ብደቂ-ሰባት ክመጽእ ንዝኽእል ጉድኣት 
ኣብ ልዕሊ ዱር ዕምባባታት ባሕሪ ከጉድሉ ይኽእሉ። 
ዳጉርናይ - Dagurnay ብቛንቋ ዓፈር “ከባቢና ንዓቅብ” 
ዝብል ቀንዲ ጭርሖ ሕብረተ-ሰባት ገማግም ባሕሪ 
ኤርትራ እዩ። እዚ ድማ፡ ገማግም ሕብረተ-ሰባት ኤርትራ 
ኣብ ምዕቃብ ኣከባቢ፡ ማዕረ ክንደይ ንቕሓትን ቆላሕታን 
ከም ዘለዎ ዘርኢ ጭዋ ባህሊ እዩ። ስለ’ዚ ንድሕነትን 
ቀጻልነትን ጫካታት ዕምባባታት ባሕሪ ‘ዳጉርናይ’ ንበል።

ቀጠንቲ መረምስሶ (tentacles) ዕምባባታት ባሕሪ

ገለ ክፋል ካብ ዕምባባታት ባሕሪ ከባቢ ዳህላክ

ዱር ዕምባባታት ባሕሪ ከባቢ ደሴት ደሴ

ዕምባባታት ባሕሪ (Corals)፡ ዘይዓጻማት እንስሳታት ባሕሪ 
ኮይኖም፡ ኣብ ነገድ (Phylum) ሰለንትረይት ይምደቡ። 
መበቆል ስም ናይ’ዞም እንስሳታት ካብ ቋንቋ ግሪኽ 
ዝነቐለ ኮይኑ፡ ትርጉሙ ድማ - ከፋት ጎሮሮ ወይ ጓንጓ 
ውሽጣዊ ኣካላት ማለት እዩ። እዚ ዝተባህለሉ ምኽንያት፡ 
ቀንዲ ውሽጣዊ ኣካል’ዞም እንስሳታት፡ ምሕቃቕ መግቢ 
ዝካየደሉ ክፋል ብምዃኑ እዩ። ናይ ገለ ዓሌታት ኣሰረ-
ህይወት እዞም እንስሳታት ከም ዝሕብሩዎ፡ ካብ ቅድሚ 
542 ሚልዮን ዓመታት ኣትሒዞም ኣብዛ ምድሪ ክነብሩ 
ከም ዝጀመሩ ተመራመርቲ ፍልቀት ይሕብሩ።
ክሳዕ 18 ክፍለ ዘመን፡ ሰባት ዕምበባታት ባሕሪ 

ኣትክልቲ እዮም ዝብል እምነት ነይሩዎም። ኣሪስቶትል 
እውን ኣብታ ‘’Scala Naturae’’ እትብል መጽሓፉ፡ 
‘ዙፋይታ’ ማለት ‘እንስሳታት ኣትክልቲ’ ዝብል መጸውዒ 
ሂቡዎም ከምዝነበረ ሰነዳት ይሕብሩ። እንተኾነ ‘ዊልያም 
ሀርሸል’ ዝተበሃለ ተመራማሪ፡ ድሕሪ’ዚ ዝተጠቕሰ ግዜ፡ 
ዕንባባታት ባሕሪ እንስሳታት እምበር ኣትክልቲ ከምዘይኮኑ 
ኣረጋጊጹ።
ዝተፈላለዩ ዓሌታት ዕምበባታት ባሕሪ’ኳ እንተሃለዉ፣ 

ብሓፈሻ ‘ተረርት’ን (hard coral) ‘ልምሉማት’ን 
(soft coral) ተባሂሎም ኣብ ክልተ ዓበይቲ ክፍልታት 
ይምደቡ። መብዛሕትኦም ዕምባባታት ባሕሪ፡ ኣብ ሓደ 
ቦታ ምስ መሬት ለጊቦም ብዕስለ ወይ ጭፍራ ይነብሩ። 
‘ፖሊፕ’ ዝበሃል ደቂቕ ህይወታዊ ኣካል ዕምበባ ባሕሪ፡ 
መሰረት ናይ ኩሎም ጭፍራ እዩ። ፖሊፕ ናይ ተረርቲ 
ዕምባባታት ባሕሪ ካልስዩም ካርቦኔት ብምምንጫው፣ 
ተረርቲ ግዳማዊ ኣስካሪን ብምስራሕ ነዞም እንስሳታት 
ካብ ዝኾነ ሓደጋ ይከላኸለሎም። 
እዞም እንስሳታት ምስ ሞቱ እቲ ህይወት ዘይብሉ 

ተሪር ኣካሎም ንነዊሕ ዘመናት ኣብቲ ዘለዎ ቦታ ተዓኒዱ 
ከይተቐየረ ዝጸንሕ ብምዃኑ፡ ገለ ሰባት፡ እዞም ፍጡራት 
ህይወታውያን እዮም ኢሎም ክኣምኑ የጸግሞም። 
ፖሊፕ ናይ ልምሉማት ዕምበባታት ባሕሪ ተሪር ግዳማዊ 
ኣስከሬን ዘይኮነ ጠንካራ ረቀቕቲ መሸፈኒ ብምስራሕ 
ነዞም እንስሳታት ካብ ዝኾነ ጎንጺ ይከላኸለሎም።
ፖሊፕ ብላዕለዋይ ወገኖም ብቐጠንቲ መሓውራት 

ዝመስሉ መረምስሶታት (tentacles) ዝተኸቡ ኣብ 
ማእከሎም ነኣሽቱ ኣፍ ዝመስሉ መኻፍቶ ኣሎዎም። 
እዞም ከፋታት ኣካል ከም መመገቢ፣ መስደዲ ቀልቀልን 
መተሓላለፊ እንቋቝሖን ዘርኢ ተባዕታይን ኮይኖም 
የገልግሉ። ዕምባባታት ባሕሪ በቲ መርዛም መረምሰሶም 
ንዝተፈላለዩ ደቀቕቲ ኣንሳፈፍቲን ነኣሽቱ ዓሳታትን 
ኣደንዚዞም ብምቕታል ይምገቡዎም። ንዝቐተሉዎ 
ግዳዮም ብመረምሰሶም ናብ ኣፎም ኣእትዮም ብምዕጻው 
ኣብ ውሽጢ ከስዐ ዝመስል ጓንጓ ኣካሎም ድሕሪ 
ምሕቓቕ፣ ነቲ ዘይሓቐቐን ካልኦት ርስሓትን ተመሊሶም 
ኣፎም ብምኽፋት ከም ዝጐሓፉ ይገብሩ።
ሓያለ ዕምባባታት ባሕሪ፣ ምስ ካልኦት ‘ዙዛንትሊን’ 

ዝተባህሉ ደቀቕቲ ዓይነት ኣልጌ (ደቀቕቲ ተኽሊ ባሕሪ) 
ሓባራዊ ረብሓ ዘለዎ ዝምድና ብምምስራት፣ ዘድልዮም 

ውሽጣውን ግዳማውን ኣቃውማ ዕምባባ ባሕሪ

ተስፋልደት መብራህቱ

ጋንታታት ላ ሊጋ ኣይተኻእላን
ኣብ ታሪኽ ኩዕሶ እግሪ ሃገረ ስጳኛ ዝኸፈአ 

ምስጢር ተባሂሉ ዝተገልጸ መስርሕ ምስግጋር 
ፈረንሳዊ ኣንትዎይን ግሬዝማን ብዓርቢ ሓደ መዓልቦ 
ከም ዝረኸበ ድሮ ይፍለጥ። እዚ ምስ ሃገራዊት ጋንታ 
ፈረንሳ ኮይኑ ዋንጫ ዓለም 2018 ዝዓተረ ተጻዋታይ፡ 
ብ120 ሚልዮን ኤሮ ወይ ከኣ 107.7 ሚልዮን 
ፓውንድ’ዩ ምስ ባርሳ ከም ዝተጸንበረ ዝግለጽ ዘሎ። 
ባርሰሎና ጉዳይ ናይዚ ዝሓለፈ ክራማት’ውን ወኒነዮ 
እናበለት ዝሰኣነቶ ተጻዋታይ መዕረፊ ከም ዝገበረትሉ 
ሓሲባ’ኳ እንተቐሰነት፡ ኣትለቲኮ ማድሪድ ግን 
ዘይተጻፈፈ ጉዳይ ኣሎ በሃሊት’ያ። 
እዛ ናይ ርእሰ ከተማ ማድሪድ ጋንታ ዝኾነት 

ኣትለቲኮ፡ ተወሳኺ 80 ሚልዮን ኤሮ ክኽፈላ’ያ 
ትሓትት ዘላ። እታ ጋንታ፡ “ባርሰሎና ምስ ግሬዝማን 
ዝሓለፈ መጋቢት’ያ ዋጋ እቲ ተጻዋታይ 200 
ሚልዮን ኤሮ ከሎ ተሰማሚዓ” ብምባል’ያ ዝተረፈ 
ገንዘብ ክውሰኻ ትሓትት ዘላ። ኣትለቲኮ ማድሪድ 
ኣብ ልዕሊ ባርሰሎና ሕጋዊ ክሲ ኣቕሪባ ገለ ሚልዮናት 
ናብ ካዝናኣ ከተእቱ ድያ ወይስ ቆርጢማታ’ያ ሱቕ 
ክትብል ዝተፈልጠ ነገር የለን።
 ይኹን’ምበር መስርሕ ምስግጋር ፈረንሳዊ 

ኣንትዋይን ግሬዝማን ካብ ብዙሕ ሕቶታት ብዙሕ 
መልስታት ከልዕል ክኢሉ’ሎ። ግሬዝማን ኣብ ካምፕ 
ኑ ኣበየናይ ቦታ’ዩ ክጻወት ዝብል ሕቶ ክለዓል 
ባህርያዊ’ዩ። ብዙሓት ወገናት፡ እዚ ተጻዋታይ ምስ 
ሊዮነል መሲን ልዊስ ስዋረዝን ብምዃን ንመስመር 
መጥቃዕቲ ባርሳ ብሰለስተ ሃደንቲ ሽቶ ከም ዝቐውም 
ክገብር’ዩ ዝብል እምነት’ዩ ዘለዎም።
 ኣሰልጣኒ ባርሰሎና ኤርነስቶ ቫልቨርደ ነዚ 

ተጻዋታይ ብድሕሪ መሲን ስዋረዝን ጌሩ ኣብ 
መስመር መጥቃዕቲ ከጻውቶ ተኽእሎ ኣሎ። ወይ 
ከኣ ንመሲ ብየማን ንስዋረዝ ኣብ ማእከል ጌሩ 
ንግሬዝማን ከኣ ሓላፍነት ጸጋማይ መስመር ምጥቃዕ 
ክህቦ ይኽእል’ዩ። ብዓቢኡ ግን ባርሰሎና ኣብዚ ዓመት 
ትገብሮ ዝኾነ ይኹን ለውጥን ግሬዝማን ነዛ ጋንታ 
ዘበርክተላ ነገርን ነቲ ኣብ ዝሓለፈ ክልተ ዓመታት ኣብ 
ግጥም ሻምፕዮንስ ሊግ ኤውሮጳ ብሮማን ሊቨርፑልን 
ዘጋጠማ ዘሕንኽ ስዕረት ዝፍውስ’ዩ ክኸውን ዘለዎ። 
ባርሰሎና ናይዚ ዓመት ሕልማ ኣብ ኤውሮጳ ምንጋስ 

ጥራይ’ዩ። ነዚ ክትዓትር ከኣ፡ ኣንትዋይን ግሬዝማን 
ልዑል ኣስተዋጸኦ ክገብረላ ከም ዝኽእል ይእመን። 

እዚ ኣጥቃዓይ ማዕረ’ቲ ሽቶ ናይ ምስራሕን ናይ 
ምምዝጋብን ዓቕሙ፡ ኣብ ምክላኻል ዘለዎ ዘይነዓቕ 
ኣበርክቶ’ውን ንባርሰሎና ልዕሊ 100 ሚልዮን ኤሮ 
እንተውጸአት ከም ክሳራ ዝውሰድ ከም ዘይኮነ 
ብዙሓት ዝሰማምዑሉ ሓቂ’ዩ። 
ግሬዝማን ምስ ኣትለቲኮ ማድሪድ ኣብ ዝነበረለን 

ሓሙሽተ ዓመታት፡ ኣብ ትሕቲ ተሪር ኣተሓሕዛ ዲዮጎ 
ሲሞኒ ንድሕሪት ተመሊስካ ንተኸላኸልቲ ምሕጋዝን 
ብመልሰ መጥቃዕቲ ሓደገኛ ፈተነታት ምክያድን ከም 
ዝማዕበለ ተንተንቲ ኩዕሶ እግሪ ስጳኛ ይሰማምዑ። በዚ 
ኸኣ ምስ ትሑት ንድሕሪት ናይ ምምላስ ዓቕሚ 
ሊዮነል መሲን ልዊስ ስዋረዝን ባርሰሎና ነዚ ፈረንሳዊ 
ሒዛ ነቲ ኣብ ኣንፊልድ ብሊቨርፑል ዘጋጠማ ስዕረት 
ዘይክትደግሞ ትኽእል’ያ። 
ባርሳ ምስ ምምጻእ ግሬዝማን እቲ ዝበለጸ ንምክልኻል 

ዝሕግዝ መስመር መጥቃዕቲ ከም ዝወነነት ዝገልጹ 
ተንተንቲ ውሑዳት ኣይኮኑን። ስለዚ ንፈረንሳዊ 
ኣንትዋይን ግሬዝማን ምፍራማ 100% ዕዉት 
መስርሕ ምስግጋር’ዩ ኔሩ ክበሃል ይከኣል’ዩ። 
ግሬዝማን’ሲ ናብታ ዝደለያ ጋንታ መጺኡ’ሎ። 

ብራዚላዊ ነይማርከ ደኣ ናበይ’ዩ ከብል ዝብል ካልእ 
ሕቶ’ውን ኣሎ። ግሬዝማን ኣብዚ ክራማት 2ይ 
ዝኸበረ ናብ ባርሰሎና ዝመጸ ተጻዋታይ ኮይኑሉ ኣብ 
ዘሎ ግዜ፡ ባርሰሎና ነቲ ምስ ክለቡ ፒኤሲጂ ክሰማማዕ 
ዘይከኣለ ዘሎ ነይማር ደጊማ ናብ ሕቝፈኣ ንምእታዉ 
ክትሰርሕ ትኽእል’ያ። 
ነይማር ምስ መሲን ስዋረዝን ክጽንበር ከም ዝደሊ 

ብተደጋጋሚ ክገልጽ’ኳ እንተጸንሐ፡ መስርሕ ምስግጋሩ 
ግን ግዜ ክወስድ’ዩ ዝረአ ዘሎ። ፈረንሳዊት ፒኤስጂ 
ነዚ ተጻዋታይ ብሕሱር ከም ዘይትሰዶ ፍሉጥ ኮይኑ 

ባርሰሎና ነቲ ፒኤስጂ ትሓቶ መጠን ገንዘብ ክትበጽሖ 
እንተደኣ ኮይና ግድን ንገለ ተጻወትታ ክትሸይጥ 
ክትግደድ’ያ። ምናልባት እዘን ክልተ ጋንታታት 
ብተጻወትቲ እንተደኣ ተቐያይረን ግን ንባርሳ ዘርብሕ 
ኩነታት ክኸውን ይኽእል’ዩ። 
ፊሊፕ ኮቲኒዮ፡ ኢያን ራኪቲችን ሳሙኤል 

ኡምቲትን ባርሰሎና ንነይማር ንምምጻእ ከም ለውጢ 
ክትጥቀመሎም ትኽእል ተጻወትቲ’ዮም። ብፍላይ 
ብራዚላዊ ፊሊፕ ኮቲኒዮ ኣብዚ እዋን ኣብ ካምፕ ኑ 
ብዙሕ ተስፋ ዘለዎ ኣይመስልን’ዩ። ዝሓለፈ ዓመት 
ከምቲ ዝድለ ብቕዓቱ ከንጸባርቕ ዘይከኣለ ኮቲኒዮ፡ 
ምስ ምምጻእ ግሬዝማን ናይ ጸጋማይ ክንፊ ቦታኡ 
ድሕሪ ሎሚ ኣማዕድዩ ጥራይ’ዩ ክርእያ ክግደድ። 
ዋላ’ኳ ባርሳ ገንዘብ መሊኣ ከም መቐየርታ ነይማር 
ክትጥቀመሉ ትኽእል እንተኾነት፡ እቲ ተጻዋታይ ግን 
ናብ ሊቨርፑል ክምለስ ድሌት ከም ዘለዋ ምስኡ 
ቅርበት ዘለዎም ወገናት ይገልጹ። 
ኦስማን ደምበለ’ውን ብተመሳሳሊ’ዩ ዘሎ ጉዳዩ። 

እዚ ከም በርቂ ቅልጡፍ ምዃኑ ዝንገረሉ ፈረንሳዊ 
ናይ ክንፊ ተጻዋታይ፡ ምስ ባርሳ ኣብ ዝጸንሓለን 
ክልተ ዓመታት ብመስበርትን ብመቕጻዕትን ከምቲ 
ዝድለ ሽሙ ክጥቀስ ኣይከኣለን። ስለዚ ባርሳ ከም 
ቅያር ነይማር ክትጥቀመሉ ትኽእል’ያ። ፕረሲደንት 
ባርሰሎና ጆሴፕ ማሪያ ባርቶሚዮ፡ ኣብ ዝሓለፈ 
ቅንያት ደምበለ ካብ ነይማር ይበልጽ ኢሉ ምዝራቡ 
ግን እቲ መስርሕ ምስግጋር ቀሊል ከም ዘይከውን 
ፍሉጥ’ዩ። 
ተወላዲ ኡራጓይ ዝኾነ ልዊስ ስዋረዝ ኣብ ባርሰሎና 

ክጸንሕ ኣይክእልን’ዩ ዝብሉ ወገናት’ውን ኣይተሳእኑን። 
ደምበለ ኣብ ባርሳ ጸኒሑ፡ ነይማር ናብ ባርሳ መጺኡ 
ብዘየገድስ፡ ባርሰሎና ንግሬዝማን ምግዛኣ ልዊስ ስዋረዝ 
ምስ ቀዳሞት 11 ተጻወትቲ ባርሳ ብርእሰ ተኣማማንነት 
ክስለፍ’ዩ ኢልካ ክትዛረብ ቁሩብ ኣጸጋሚ’ዩ። በዚ ኸኣ 
እዚ ተጻዋታይ ድሕሪ 2014 ንመጀመርያ ግዜኡ 
ቦታኡ ኣብ ዋጋ ዕዳጋ ኣትዩ ዝብሉ ተንተንቲ ኩዕሶ 
እግሪ ስጳኛ ውሑዳት ኣይኮኑን።
 ኣሰልጣኒ ባርሰሎና ቫልቨርደ ኣብ ክንዲ ብሰለስተ 

ብኽልተ ኣጥቃዕቲ ክጻወት ከም ዝመርጽ ብዙሓት 
ቀረብቱ ዝሰማምዑሉ ሓቂ’ዩ። ስለዚ ካብ መሲ፡ ስዋረዝ፡ 
ግሬዝማን ደምበለ ወይ ከኣ ነይማር ንመኖም’ዩ ክመርጽ 
ኣዛራቢ’ዩ። እቲ ብዙሓት ዝህብዎ ዘለዉ መልሲ 
ግን እናቐያየረ ማለት rotation policy ክጥቀም’ዩ 
ዝብል’ዩ። ምስዚ ኣተኣሳሲሮም መሲን ስዋረዝን ደቂ 
32 ዓመት ኮይኖም ብምህላዎም፡ ባርሰሎና መስመር 
መጥቃዕታ ካብ ሕጂ ጀሚራ ክትሓስበሉ ከም ዘለዋ 
ዝመኽሩ ኣለዉ።
 ናብ መደምደምታ ምስ ንመጽእ ግሬዝማን፡ ናብ 

ባርሰሎና ኤዲን ሃዛርድ ናብ ርያል ማድሪድ ብርቂ 
መንእሰይ ፈሊክስ ናብ ኣትለቲኮ ማድሪድ ተሰጋጊሮም 
ብምህላዎም ሰለስተ ካብ ዓሰርተ ዝዓበዩ መስርሕ 
ምስግጋር ተጻወትቲ ኤውሮጳ ኣብ ስጳኛ ተፈጺሞም 
ኣለዉ። ኣብ ዝመጽእ ሰሙናት ነይማር ናብ ባርሳ ፖል 
ፖግባ ከኣ ናብ ርያል ማድሪድ እንተደኣ ተሰጋጊሮም 
እንታይ ማለት ምዃኑ ንምትንታኑ ኣይጸግምን።
 ዝሓለፈ ዓመት ስጳኛውያን ጋንታታት ኣብ 

መድረኽ ኤውሮጳ ከም ዝፈሸላ ዝፍለጥ’ዩ። ኣርባዕተ 
ጋንታታት እንግሊዝ ኣብ ግጥም ፍጻመ ሻምፕዮንስ 
ሊግን ዩሮፕያን ሊግን ከም ዝተራኸባ ድማ ናይ ክልተ 
ወርሒ ተዘክሮ’ዩ። ስለዚ እዘን ስጳኛውያን ጋንታታት፡ 
ዝመጽእ ዓመት ኣብ ግጥም ሻምፕዮንስ ሊግ ኮነ 
ዩሮፕያን ሊግ ታሪኽ ክሰርሓ ተበጊሰን ከም ዘለዋ 
ርዱእ’ዩ። ብዓቢኡ ኸኣ ገና ግጥም ላሊጋ ከይተጀመረ 
ከሎ እዘን ጋንታታት ነዞም ከዋኽብቲ ተጻወትቲ ሒዘን 
ጽዋእ ላሊጋ ንምዕታር ኣብ ንሓድሕደን ዘካይደኦ 
ቅልስ ንብዙሓት ኣፍቀርቲ ኩዕሶ እግሪ ስሒቡ ኣሎ።

ድሕሪ ምውጻእ ናይ ቅድም ኣሰልጣኒኣ ሰር ኣሌክስ 
ፈርጉሰን ዘይጠዓማ ዘሎ ማንቸስተር ዩናይትድ፡ ኣብዚ 
እዋን ዝለዓለ ጉዳይ ኮይኑዋ ዘሎ፣ ከዋኽብቲ ተጻወትታ 
ብኸመይ ኣብ ኦልድ ትራፎርድ ይጸንሑ ዝብል’ዩ። 
ፈረንሳዊ ፖል ፖግባ፡ በልጅማዊ ሉካኩን ስጳኛዊ ሓላዊ 
ልዳት ዴቪድ ዲሃያን መጻኢኦም ኣብዛ ጋንታ ርግኣት 
ከይሓዘ ዝጸንሐ ቀዳሞት ተጻወትቲ’ታ ጋንታ’ዮም።
 ኣሰልጣኒ እዛ ጋንታ ሶልሻየር ዋላ’ኳ ንፖል ፖግባ 

ብኸመይ ኣብታ ጋንታ የጽንሖ ንሉካኩ ድማ ናበይ 
ጋንታ ከሲቡ ይሸጦ እንተ ዘይፈለጠ፡ መጻኢ ሓላዊ 
ልዳቱ ዴቪድ ዲሃያ ግን ከም ዘውሓሰ ካብ ከተማ 
ማንቸስተር ዝተፈነዉ ዜናታት ይገልጹ ኣለዉ። እዚ 
ስጳኛዊ ሓላዊ ልዳት፡ እታ ጋንታ ካብቲ ተካይዶ ዘላ 
ናይ ቅድመ ወቕቲ ዑደት ምስ ተመልሰት፡ ሰሙናዊ 
375 ሽሕ ፓውንድ እናተኸፍለ ምስታ ጋንታ ናይ 
ነዊሕ ዓመት ውዕል ክፍርም ምዃኑ’ዩ ዝሕበር ዘሎ። 

በዚ ጥዑም ወረ ከኣ ደገፍትን ኣባላትን ማንቸስተር 
ዩናይትድ ሓጎሶም ይገልጹ ኣለዉ። እዚ ዲሃያ 
ተሰማሚዑሉ ዘሎ ሰሙናዊ ደሞዝ፡ ብዘይ መቝሽሽ 
ምዃኑ ብተወሳኺ ተፈሊጡ’ሎ። በዚ ኸኣ እዚ ሓላዊ 
ልዳት ኣብ ዓለም እቲ ዝለዓለ ገንዘብ ዝኽፈል ሓላዊ 
ልዳት ክኸውን’ዩ ማለት እዩ። ወዲ 28 ዓመት ዴቪድ 
ዲ ሃያ፡ ኣቐዲሙ ሰሙናዊ 200 ሽሕ ፓውንድ 
መሃያ’ዩ ካብ ዩናይትድ ዝቕበል ኔሩ። ኣብዚ ክራማት 
ምስታ ጋንታ ዝነበሮ ውዕል ይውድእ ብምንባሩ ኸኣ 
ብነጻ ናብ ዝኾነት ጋንታ ክኸይድ ይኽእል ከም ዝነበረ 
ይፍለጥ። ፈረንሳዊት ሃብታም ክለብ ፒኤስጂ ነዚ 
ተጻዋታይ እቲ ዝጠልቦ ብዝሒ ገንዘብ ክትከፍሎ ከም 
እትኽእል ድሕሪ ምሕባራ ከኣ፡ ዲ ሃያ ናብ ከተማ 
ፓሪስ ከይከይድ ስግኣት ደገፍቲ ሬድ ዴቭልስ ኮይኑ’ዩ 
ጸኒሑ። ይኹን’ምበር እዚ ኣብ 2015 ንደቓይቕ ምስ 
ርያል ማድሪድ ፌርማኡ ካብ ምንባር ዘንሰሓበ ዲ ሃያ፡ 
ኣብ ኦልድ ትራፎርድ ገና ክቕጽል ወሲኑ’ሎ። 
ዴቪድ ዲ ሃያ ኣብ 2011 እዩ ብ18.9 ሚልዮን 

ፓውንድ ካብ ኣትለቲኮ ማድሪድ ናብ ማንቸስተር 
ዩናይትድ ተሰጋጊሩ። ኣብ ግዜኡ ድማ ኣብ መላእ 
ብሪጣንያ እቲ ዝለዓለ ገንዘብ ዝወጾ ሓላዊ ልዳት 
ተባሂሉ ኔሩ። እዚ ንናይ ቅድም ሓላዊ ልዳት ማንቸተር 
ዩናይትድ ዝነበረ ፒተር ሽማይክል እናኣድነቐ ዝመጸ 
ሓላዊ ልዳት፡ ብደገፍቲ ሬድ ዴቭልስ ምስ ቫን ደር 
ሳር ክወዳደር ምስ ጀመረ፡ “ቫን ደር ሃያ” ዝብል ቅጽል 
ሽም ክወሃቦ ከም ዝጀመረ ይዝከር። 

ዲ ሃያ ሓድሽ ውዕል ፈሪሙ

 በይሉል ገብረሚካኤል

VACANCY ANNOUNCEMENT
Total Eritrea Share Company invites qualified candidates 

to apply for the following job vacancy: 

Position: Retail Sales Representative; (1)  - Asmara HO

Education: B.A./B.SC. Degree with a bias in Marketing, 
Management, Engineering from a recognized university.

Experience: At least 5 years working experience in 
marketing or salesmanship position. Previous work in the 
petroleum industry or knowledge of petroleum products is 
required.

    Major Duties:

• Ensure implementation and compliance of the Companies 
HSEQ (Health, Safety, Environment and Quality) policy at 
customer sites.

• Monthly calculate the financial position and monitor 
stocks at stations under the designated sales area.

• Establish annually Contribution Account of each 
station

• Carry out “quality inspection” and “quality improvement 
plan periodically in all service stations.

• Carry out “Top Service” and “diversification” follow- 
up.

• Update and enforce agreed operating terms as per the 
marketing license agreement and supply terms between 
dealers and the company

• Ensure the quality of products and services in Total 
Stations is compliant with Total standards

• Establish individual customer requirement (stock planning) 
and ensure adequate stock availability. 

• Maintain good customer/ supplier relationship through 
regular interaction with customers at all levels, and to 
project and promote a good company image.

• Identify skills gap, recommend/carry-out training to 
service station staff in his designated area.

• Compile periodically, the inventory of company assets 
on all service stations. 

• Follow up of station equipment handling and station 
maintenance activities.

• Advice dealers on station staff recruitment and follow-
up on their welfare and training needs.

• Conduct market surveys and continuously prospect for 
sites with good potential for future investment. 

• The promotion of company image / brand name and 
follow up on customer satisfaction.

• Undertakes special duties assigned by the supervisor  
 Other Requirements: 
• Fluent in both written and spoken English language. 

Knowledge of French language is an advantage. 

• Knowledge and experience in Microsoft Office 
Applications.

• Release paper or exemption from national service.

• Present Clearance paper from current /last employer.

• Possesses a valid driving license.

• Healthy and physically fit (must be able to pass medical 
tests).

 Salary and other Terms: As per the Company’s scale.

Interested candidates who meet the above requirements 
are invited to submit their hand-written applications along 
with their CVs and other supporting documents to the 
following address not later than 10 days from the date of 
this announcement on Hadas Eritrea and Eritrean Profile 
newspaper whichever is later.

The Human Resources and Admin. Manager
Total Eritrea Share Company
 P.O. Box 871
Martyrs’ Avenue #213
Asmara, Eritrea

Vacancy Announcement
The ICRC in Asmara Delegation, is seeking a qualified and 

motivated candidate to fill in the following position:

Polyvalent field Officer

Department: Management Department
Place of Employment: Asmara
Starting Date 01/09/2019
Occupation rate: 100%
Position Grade: B2

Main Responsibilities

• Defines, implements and follows-up the strategy, related 
activities and projects, and prepares the relevant reports

• Contributes in a delegation to implementing (or implements) 
and following up various field activities, in accordance with 
objectives.

• Collects, compiles, translates/interprets information about the 
projects and contributes to written reporting.

• Participates in internal and external meetings and develops and 
maintains contacts with municipal/regional authorities, local/regional 
Red Cross/Red Crescent Society branches and the population.

• Participates in, and may carry out independently, administrative 
follow-up of field missions.

• Assists and supports management and participates in meetings 
on his/her absent

Minimum Requirements

• University degree.

• Fluent level (minimum C1) of English and one other ICRC 
working language (French or Arabic) a third language an asset.

• Computer literacy

• Professional experience required

• 2–3 years’ experience, for instance as a project or programme 
officer in similar fields or in other national/international organizations 
or in the private sector and/or:

• 1–2 years’ programme/project experience with the ICRC or 
other humanitarian agency.

How to Apply 

Interested applicants should submit a motivation letter and fill-in 
the Institutional Resume, in English, no later than July 31, 2019. 
The Institutional Resume can be found at https://goo.gl/L04zUj or 
requested from the ICRC office in Asmara.
Submit by hand to ICRC HR Asmara OR E-mail: asm_all_

services@icrc.org. Please clearly mark the position title and your 
name in the subject title of your email.

Only short-listed candidates will be contacted for interview.

STATE OF ERITREA 
MINISTRY OF 

AGRICULTURE
NATIONAL AGRICULTURE 

PROGRAMME (NAP) 
 INVITATION FOR BIDS (IFB)
1 The Government of ERITREA has received a Grant  

from the International Fund  for Agricultural Development 
towards the cost of  National Agricultural Project(NAP) 
and it is intended that part of  the proceeds of this Grant will 
be  applied to eligible payments under the contract for the 
:- Supply ,Installation and Commissioning of Automatic 
Chicken Chain Feeder and Nipple Drinker System

2 The Eligible bidders should have a renewed License for 
2018/19 appropriate for these supplies.

3 Bid shall be Valid for a Period of 120 days after Bid 
opening, and must be   accompanied   by a bid Security of 
2% at any Eritrean Bank and delivered to Procurement and 
Supplies Management Unit Office on or before 13/08/2019 
local hours 14:30 PM and will be opened on the same date 
at 15:00 PM Local hours in the presence of the Bidders or 
their Representatives who wish to   attend.

4.   Eligible bidders may bid for a complete lot.

5.   A complete set of bidding documents may be collected 
by any interested Eligible bidders from the address below.    

Ministry of Agriculture, Procurement and Supply 
management Unit, Sawa Street,                

    Tel: 189266 Fax: 181415, P.O.Box:1048, Asmara, 
Eritrea.

6. Bids will be opened in the presence of Bidders or their 
representatives who choose to attend at 3:00  Pm Local 
Time hrs on August 13, 2019.

      
 The Ministry of Agriculture reserves the right to accept 

or reject this bid fully or in part if  it finds any option better 
than this IFB without needing to justify the   grounds for it 
doingso and Compensation which the bidder may incurred 
in  Preparing its bid.

 Ministry of Agriculture 

 

 THE STATE OF ERITREA
 MINISTRY OF 

AGIRCULTURE
 REQUEST FOR 

PROPOSAL
1)The State of  Eritrea  Ministry of Agriculture 

(MOA)  has received financing from IFAD  toward 
the cost of  National Agriculture Project and intends to 
apply part  of the  proceeds for ,, The Seed Proclamation 
, Translation of  the  Seed Legislation drafted in 2018 
from English into Tigrigna and Arabic, through its  
Regulatory Service Department (RSD) .

2. Ministry of Agriculture now invites sealed proposal 
(Technical and Financial in Eritrean NKF) from 
interested and qualified bidders for the translation of 
the final draft legislation from English in to Tigrigna 
and Arabic languages respectively.

3. Documentation for the preparation of the proposals 
(and additional copies) may be received at:

Address: Ministry of Agriculture
Procurement and Supplies Management division 
P.O.Box 1048, Gejeret, Asmara-Eritrea, Telephone 

291-1-181077/76
Fax: 291-1-18511
Interested bidders may obtain further information at 

the same address proposal 

4. The proposal must accompany a renewed license 
of 2018/2019 to execute the assignment

5. Proposal shall be valid for a period of 90 (Ninety) 
days and shall be delivered to PMSU on or 14:30 
hours August 13, 2019. Proposal will be opened in 
presence of the Bidders or their representatives who 
wish to attend.

6. MoA reserves the right to accept or reject fully 
or partially if it finds on option better than this   RFP 
without needing to justify the ground for its doing so 
and without any compensations to the Bidders for the 
expenses it may incur in preparing its proposal.

ምልክታ
ብስም ዘውዲ ሰረቐ ብርሃነ ዝተመዝገበ ብቁ.ፍ.ዋኒን ASL00035609 ዝኾነ 

ኣብ ዞባ ማእከል ን/ዞባ ገጀረት ጎደና ሳዋ ቁ.ገዛ - ዝርከብ ናይ መሸጢ ኣቁሑ 
መሳርሒ ህንጻን ሕርሻን ትካለይ ንኣቶ መኮነን ጎይትኦም ካብ ዕለት 01/04/2019 
ክሳብ ዕለት 31/03/2022 ኣካርየዮ ስለዘለኹ ዝቃወም ምስ ዝህሉ እዚ ምልክታ 
እዚ ካብ ዝወጸሉ ዕለት ኣብ ውሽጢ ሰላሳ መዓልቲ ስልጣን ንዘሎዎ ቤት ፍርዲ 
ተቓውሞኡ የቕርብ። እንተዘይኮይኑ ዝቃወም ኣካል ከምዘየለ ተቖጺሩ እቲ ናይ 
ክራይ ውዕል ሕጋዊ ምዝገባ ከምዝፍጸመሉ አፍልጥ።

ዘውዲ ሰረቐ ብርሃነ
ሕጋዊ ወኪል ፍጹም ገብረዝጋብሄር ሓድጉ

ሓረጉ ገብራይ መዓሾ ቁ.መ.0825246 ዝኾነ ኣብ ዞባ ማእከል ን/ዞባ ሰሜናዊ 
ምብራቕ ዚፕ A131 ጎደና 131-20 ብቁጽሪ ምስክር ወረቐት 114521 መወከሲ 
ቁጽሪ 136069/70 ዋንነቱ ብስም ኣቶ ኣስመላሽ ተኽለኣብ ቀሪን ተመዝጊቡ ዘሎ 
ዘይንቀሳቐስ ንብረት ገዛ ክፋሉ ስለዝዓደግኩዎ ናብ ስመይ ከመሓላልፎ ስለዝደለኹ 
ይግባኣኒ እዩ ዝብል ወገን እንተሎ እዚ ምልክታ ካብ ዝወጸሉ ዕለት ጀሚሩ ኣብ 
ውሽጢ 30 መዓልቲ ስልጣን ካብ ዘለዎ ቤት ፍርዲ ተቓውሞኡ ኣቕሪቡ መአገዲ 
ሒዙ ናብ ቤት ጽሕፈት ፓብሊክ ኖታሪ ይቕረብ። እንተዘይቀሪቡ ዝቃወም ኣካል 
ከምዘየለ ተቖጺሩ ናብ ስመይ ከምዘመሓላልፎ የፍልጥ

ሓረጉ ገብራይ መዓሾ

ምልክታ
ብስም ዑቕባዝጊ ቶምቦሳ ገብረሂወት ዝተመዝገበ ብ ቁ.ፍ.ዋኒን ASL00028142 

ዝኾነ ኣብ ዞባ ማእከል ን/ዞባ ማ/ከተማ ጎደና 176-3 ቁ.ገዛ 03 ዝርከብ ናይ 
ጽማቅን ፋስት ፉድን ትካለይ ንወ/ሮ ኣባዲት ገዛኢ ክፍለሚካኤል ካብ ዕለት 
01/01/2019 ክሳብ ዕለት 31/12/2020 ኣካርየዮ ስለዘለኹ ዝቃወም ምስ ዝህሉ 
እዚ ምልክታ እዚ ካብ ዝወጸሉ ዕለት ኣብ ውሽጢ ሰላሳ መዓልቲ ስልጣን ንዘሎዎ 
ቤት ፍርዲ ተቓውሞኡ የቕርብ። እንተዘይኮይኑ ዝቃወም ኣካል ከምዘየለ ተቖጺሩ 
እቲ ናይ ክራይ ውዕል ምዝገባ ከምዝፍጸመሉ አፍልጥ።

ዑቕባዝጊ ቶምቦሳ ገብረሂወት

ምልክታ
ወ/ሮ ዛህራ ኢብራሂም ሳልሕ ዝተባሃልኩ ወላዲተይ ነፍ/ፋጥማ ኢብራሂም 

ኣደም ነቲ ኣብ ዞባ 8 ምም 07 ጎደና 675 ቁ/ገዛ 25 ብምስክር ወረቐት 
ቁ/103228 መወከሲ ቁ/101674-101677 ዋንነቱ ዝተረጋገጸላ ገዛ ኣብ ሸሪዓ ቤት 
ፍርዲ ብ12/07/2016 ቀሪባ ብውህብቶ ዝሃበትኒ ብላዕለዋይ ቤት ፍርዲ ብዕለት 
05/12/2018 ዝጸደቀለይ መሰረት ነዚ ብውህብቶ ዝሃበትኒ ገዛ ዋንነት ካብ ስም 
ወላዲተይ ናብ ስመይ ከመሓላልፍ ስለዝደለኹ ዝቃወም እንተሎ ኣብ ውሽጢ ሓደ 
ወርሒ ካብ ዝምልከቶ ቤት ፍርዲ መአገዲ ትእዛዝ ወይ ናይ መወዳእታ ውሳነ ናብ 
ቤ/ጽ ፓብሊክ ኖታሪ ወይ ሃገራዊ ካዳስተር ሒዙ ይቕረብ።

ሕጋዊ ወኪል ጀማል ዓብደረሒም ኣምሩላህ

ብርሃነ ምሕረትኣብ

Sabur Printing Services

 ተረኛ ፋርማሲ ጎደና ቁ.ስልኪ ዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ኣፍሪቃ 17/7/2019 ጎደና ማ.ት.ኣ -176 ቁ.25፡ ከባቢ ሲነማ ዳንተ 126003

ዝሓለፈ ዓመት ኣብ ዓለም ክታበት 
ክረኽቡ ካብ ዝግብኦም ቈልዑ እቶም 20 
ሚልዮን ብሰንኪ ዝተፈላለየ ምኽንያት 
ከምዘይተዋህቡ ውድብ ጥዕና ዓለም 
ገሊጹ።
እቶም ቈልዑ፡ ከም ጸረ-ንፍዮ ዝኣመሰለ 

ንድሕነቶም ወሳኒ ዝዀነ ክታበት ክረኽቡ 
ዘይምኽኣሎም እቲ ውድብ ምስ ትካል 
ምወላ ቈልዑ ሕቡራት ሃገራት - ዩኒሰፍ 
ብሓባር ኣብ ዝዘርገሖ ጸብጻብ ኣነጺሩ።
ኣብ 2016 ብዝሒ ናይቶም ዘይተኸትቡ 

ቈልዑ 18.5 ሚልዮን ከምዝነበረ፡ ኣብ 2017 
እቲ ቍጽሪ ብ200 ሽሕ ከምዝወሰኸን 
ዝሓለፈ ዓመት ድማ ናብ 19.4 ሚልዮን 
ከምዝዓረገን እቲ ጸብጻብ የነጽር። 
ብመሰረት መጽናዕቲ ሕቡራት ሃገራት፡ 

ኣብ ዓለም ብሰንኪ ዝረአ ዘሎ ኲናት፡ 
ምምዝባልን ዝንቡዕ ኣተሓሳስባ ወለድን፡ 
ቍጽሪ ናይቶም ክታበት ዘይረኽቡ ቈልዑ 
እናወሰኸ እዩ ዝመጽእ ዘሎ። እዚ ድማ ኣብ 
ዓለም ሕማማት ንኽላባዕ ዕድል ዝኸፍትን 
ንህጻናት ንሞት ዘቃልዕን ምዃኑ’ዩ 
ዳይረክተር ጀነራል ውድብ ጥዕና ዓለም 
ቴድሮስ ኣድሓኖም ዘረድእ። ክታበት ካብ 
ተላባዕቲ ሕማማት ንምክልኻል ዘገልግል 
ኣገዳሲ ሜላ ምዃኑ ድማ እቲ ሓላፊ 
ኣረዲኡ። 

 “20 ሚልዮን ቈልዑ ክታበት ኣይተዋህቡን” ው.ጥ.ዓለም

ፓኪስታን ክሊ ኣየራ ንበረራ ከፊታ

ኣብዚ ስእሊ እንዕዘበን ዘለና ‘ሳፋን ማርዋን’ ዝተባህላ ብኣራእሰን ተጣቢቐን 
ዝተወልዳ ህጻናት እየን ነይረን። እተን ደቂ ክልተ ዓመት ህጻናት፡ ድሕሪ’ቲ 
በብደረጃኡ ዝተኻየደለን ዝተሓላለኸ ናይ ርእሲ መጥባሕቲ እየን ዝሓለፈ ቅንያት 
ክፈላለያ በቒዐን። ናይ ፈለማ ክፋል መብጣሕቲ ዝሓለፈ ጥቅምቲ እዩ ኣብ ሆስፒታል 
ለንደን ተኻዪዱ። ብምቕጻል ብ11 ለካቲት ካልኣይ ክፋል መብጣሕቲ ተገይሩለን። 
ኣማስያኡ ድማ ዝሓለፈ ሳልስቲ ሳልሳይን ናይ መወዳእታን ዕዉትን መብጣሕቲ 
ከምእተኻየደለን ተሓቢሩ። ሆስፒታል ለንደን፡ ኣቐዲሙ ኣብ 2006ን 2011ን 
ተመሳሳሊ ዕዉት መብጣሕቲ ኣካዪዱ ምንባሩ ይጥቀስ። ናይ ሎሚ መብጣሕቲ 
ብቴክኖሎጂ ስሉስ ርእየት (3D) ዝተሰነየ ብምዃኑ ድማ ሓጋዚ ከምዝነበረ ነቲ 
50 ሰዓታት ዝወሰደ መብጣሕቲ ብዓወት ዘሰላሰሉ ክኢላታት ገሊጾም። ዝተጣበቑ 
መናቱ ካብ ሓደ እንቋቑሖ ዝወጹ ኰይኖም፡ እቲ ክስተት ሳሕቲ ዘጋጥም ማለት 
ካብ 2.5 ሚልዮን ወሊድ ኣብ ሓደ ጥራይ ዝርአ እዩ።

ተወሳኺ

ፖሊስ ኢጣልያ ኣብ ውሽጢ’ታ ሃገር 
መጥቃዕቲ ንኽፍጸመሉ ተዳልዩ ምንባሩ 
ዝገለጾ ሚሳይልን ካልእ ኣጽዋርን 
ከምዝሓዘ ኣፍሊጡ።
ፖሊስ፡ እቲ ዘይሕጋዊ ኣጽዋር 

ኣብ ሰሜናዊ ክፋል ናይታ ሃገር 
ብሓይልታት ጸጥታ ኣብ ዝተኻየደ 
ስርሒት ከምዝተረኽበን ምስቲ ጉዳይ 
ብዝተኣሳሰር ሰለስተ ሰባት ኣብ ቀይዲ 
ከምዝኣተዉን ኣፍሊጡ።
ምንጭታት ኢጣልያ ከምዝሕብሩዎ፡ 

እቲ ዘይሕጋዊ ኣጽዋር ፖለቲከኛታት 
ንምቕንጻልን ሽበራዊ መጥቃዕቲ 
ንምኽፋትን ውጥን ብዘለዎም ኣኽረርቲ 
ጉጅለታት እዩ ዝውነን። ኣብ ኢጣልያ 
እናበዝሑ ዝመጽኡ ዘለዉ ኣኽራሪ 
የማናዊ ኣረኣእያ ዘለዎም ወገናት 
መጥቃዕቲ ከምዝፍጽሙ ዝእንፍት 
መጠንቀቕታ ከውጽኡ ምጽንሖም ድማ 
እቲ ሓበሬታ የነጽር።

ኢጣልያ - ዘይሕጋዊ ኣጽዋር ተረኺቡ

ፖሊስ ኢጣልያ፡ ነቶም ሕሉፍ የማናዊ 
መርገጺ ዘለዎም ሰባት ንምቁጽጻር ቀጻሊ 
ወፍሪ የካይድ ምህላዉ ይገልጽ።
እቲ ኣብ ሓደ ናይ ብሕቲ መኽዘን 

ዝተረኽበ ሚሳይል፡ ካብ ቀጠር ዝተረኽበ 
ክኸውን ከምዝኽእል እዩ ዝግለጽ ዘሎ።
እቲ ‘ማትራ ሱፐር 530ኤፍ’ 

ዝተባህለ ሚሳይል ስርሓት ፈረንሳ 

“ትራምፕ ካብ ቀንዲ ጉዳያት 
ንምህዳም ይፍትን ኣሎ” ኣባላት ኮንግረስ 

ካብ ፕረዚደንት ዶናልድ ትራምፕ 
ዓሌታዊ መጥቃዕቲ ዝወረደን ኣርባዕተ 
ኣባላት ባይቶ ኮንገረስ ኣመሪካ፡ እቲ 
ፕረዚደንት ካብ ቀንዲ ጉዳያት ንምህዳም 
ዘካይዶ ዘሎ ሜላ ምዃኑ ገሊጸን። 
ዶናልድ ትራምፕ ብመንገዲ መርበብ 

ትዊተር ኣብ ዝዘርገሖ መልእኽቲ፡ 
ነተን ንፖሊሲታቱ ዝተቓወማ ኣርባዕተ 
ኣባላት ኮንግረስ “ኣብ ኣመሪካ ሕጉሳት 
እንተዘይኰይንክን፡ ናብቲ ዝመጻእክናሉ 
ቦታ ዘይትኸዳ” ክብል ዓሌታዊ መልእኽቲ 
ዘለዎ ርእይቶ ከምዝሃበ’ዩ ምንጭታት’ታ 
ሃገር ሓቢሮም።
እተን ኣባላት ባይቶ፡ ኢልሃን ዑመር፡ 

ኣሌክሳንድሪያ ኮርተዝ፡ ኣያና ፕረስሊን 
ራሺዳ ጣሊብን ዝተባህላ ኰይነን፡ ብሓባር 
ኣብ ዝሃበኦ ጋዜጣዊ ዋዕላ፡ ትራምፕ 
ኣብ ልዕሊአን ዘካየዶ ዘለፋታት፡ ዕላማኡ 
ኣቓልቦ ዜጋታት’ታ ሃገር ካብ ቀንዲ 

ጉዳያት ንምእላይ ምዃኑ ገሊጸን። ብወገነን 
ንጉዳይ ኣተሓሕዛ ስደተኛታት፡ ህዝባዊ 
ጥዕና፡ ድሕነትን ዓሌታዊ ኣድልዎን 
ኣመልኪተን ሕቶታት ካብ ምቕራብ 
ከምዘይቁጠባ ኣፍሊጠን።
እተን ሎሚ ዓመት ኣባላት ሃገራዊ 

ባይቶ ዝዀና ናይ ወጻኢ መበቆል ዘለወን 
ኣመሪካውያን፡ ኣብቲ ዝጠቐሳኦ ጉዳያት 
ንመንግስቲ ቀጻሊ ሕቶ ከምዘቕርባ 
ይፍለጥ።
ዶናልድ ትራምፕ ኣቐዲሙ 

ንደቀንስትዮን ስደተኛታትን ዘቈናጽብ 
ርእይቶታት ኣቕሪቡ ምንባሩ ዝጠቕሱ 
ምንጭታት ዜና፡ ኣብዚ ናይ ሕጂ 
ዓሌታዊ መልእኽቱ፡ ካብ መራሕቲ 
ሃገራትን ፖለቲከኛታትን ተሪር ወቐሳታት 
ከምዝገጠሞ ይሕብሩ። ሓያሎ ኣባላት 
ባይቶ ኣመሪካ ድማ እቲ ፕረዚደንት 
ይቕረታ ክሓትት ጸዊዖም ኣለዉ።

ቅድሚ ሓሙሽተ ወርሒ ምስ ህንዲ 
ኣብ ግጭት ኣትያ ዝነበረት ፓኪስታን፡ 
ክሊ ኣየራ ንበረራ ኣህጉራውያን መንገዲ 
ኣየር ክፉት ምግባራ ኣፍሊጣ። 
ኣብ መንጎ ጎረባብቲ ሃገራት ዝዀና 

ህንዲን ፓኪስታንን ብሰንኪ ዝተላዕለ 
ግጭት፡ ንኽሊ ኣየር ፓኪስታን ሰንጢቑ 
ዝሓልፍ ዝነበረ ኣህጉራዊ መስመር በረራ 
ስለዝተዓጽወ ኣብ ልዕሊ መንገዲ ኣየራት 
ናይ ሚልዮናት ዶላር ክሳራ ክስዕብ 
ምጽንሑ ጸብጻባት ይሕብሩ። 
ፓኪስታን ክሊ ኣየራ ብምዕጻዋ፡ 

ብፍላይ እተን ብህንዲ ዝውነና መንገዲ 
ኣየራት ከቢድ ክሳራ ክወርደን ከምዝጸንሐ 
ይግለጽ።
ብጉዳይ ዋንነት ዞባ ካሽሚር ወትሩ ኣብ 

ምስሕሓብ ዝርከባ ህንድን ፓኪስታንን፡ 
ዝሓለፈ ለካቲት ኣብ ነሓድሕደን ደብዳብ 
ነፈርቲ ውግእ ከምዘካየዳን ናብ ጥቓ 
ሓፈሻዊ ውግእ ከምዝበጽሓን ኣይርሳዕን።
ኣብ ፓኪስታን ዝመደበሩ ዕጡቕ 

ጉጅለ ሓላፍነት ናይቲ ን40 ወተሃደራት 

ኣብ ህጻናት ብብዝሒ ሓደጋ ሞትን 
ስንክልናን ከስዕቡ ዝኽእሉ ከም ንፍዮ፡ 
ቴታኖስ፡ ሰዓልን ካልእን ሕማማት ብሳላ 
ክታበት ኣብ ትሕቲ ቍጽጽር ኣትዮም 
ከምዝጸንሑን ሕጂ ግን ዳግማይ ናይ 
ምብርባር ምልክታት የርእዩ ምህላዎምን 
ክኢላታት ጥዕና የጠንቅቑ።
ዝሓለፈ ዓመት ብደረጃ ዓለም 350 

ሽሕ ጉዳያት ንፍዮ ከምእተመዝገበ 
ዘመልከተ ጸብጻብ ዩኒሰፍ፡ ምስ ናይ 
ቅድሚኡ ዓመታት ብምንጽጻር እቲ ኣሃዝ 
ብዕጽፊ ከምዝወሰኸ ኣነጺሩ።
ኣብ  ገለ ሕብረተሰባት “ክታበት ንዝሕታለ 

ኣእምሮ ማለት ኦቲዝም ዘቃልዕ’ዩ” ዝብል 
ግጉይ ጐስጓሳት ብምክያዱ፡ ብፍላይ 
ኣብ ሕቡራት መንግስታት ኣመሪካን 
ኤውሮጳን ብዙሓት ወለዲ ንደቆም ካብ 

ከምዝመስልን ኣብ ምብራቓዊ ዩክሬን 
ኣብ ዝተወለዐ ግጭት ብሰፊሑ ኣብ 
ጥቕሚ ከምዝወዓለን ሰብ መዚ ኢጣልያ 
ገሊጾም።
ኣብ ሚያዝያ 2014 ዩክረይን ኣንጻር 

ሩስያ ኣብ ዘካየደቶ ውግእ ልዕሊ 10 
ሽሕ ሰላማውያን ሰባት ከምዝተቐትሉ 
ተነጺሩ ኣሎ።

ምኽታብ ከምእተቘጠቡ ጸብጻብ ውድብ 
ጥዕና ዓለም የመልክት።
ኣቐድም ኣቢሉ ኣብ ብራዚል 99 

ሚእታዊት ካብ ቈልዑ ክታበት ጸረ-ንፍዮ 
ይወስዱ ከምዝነበሩን ዝሓለፈ ዓመት 
ግን እቲ ኣሃዝ ናብ 84 ሚእታዊት 
ከምዝወረደን እቲ ጸብጻብ የመልክት። 
ብተመሳሳሊ ኣብ ፊሊፒንስ እቲ ኣሃዝ 
ካብ 87 ናብ 67 ሚእታዊት ምንቁልቋሉ 
ብተወሳኺ ተነጺሩ። 
ኣብ ገለ ሃገራት ብሰንኪ ዝካየድ ግጉይ 

ጐስጓሳት፡ ወለዲ ኣብ ክታበት ዝነበሮም 
እምነት ምጕዳሉ፡ ሕማቕ ኣንፈት ምዃኑ 
ዝገለጸ ውድብ ጥዕና ዓለም፡ ንሕብረተሰብ 
ዝወሃብ ኣብ ጥቕሚ ክታበት ዘተኰረ 
ኣስተምህሮታት ክሰፍሕ ከምዘለዎ 
ኣረዲኡ።

ህንዲ ዝቐዘፈ ርእሰ-ቕትለታዊ መጥቃዕቲ 
ድሕሪ ምውሳዱ፡ ነፈርቲ ውግእ ህንዲ 
ኣብ ፓኪስታን ከምዝደብደባን ፓኪስታን 
ብወገና ተመሳሳሊ መልሰ-ግብሪ 
ከምዝወሰደትን ምንጭታት’ቲ ከባቢ 
ይሕብሩ።


